
სატელევიზიო მონიტორინგი

შაბათის, 5 მაისის   მთავარი მოვლენები
4ახალციხეში გაიხსნა ფორუმი „სახელმწიფო და ადგილობრივი ხელისუფლების ინსტიტუციური დიალოგი“


5ევროპის დღე თბილისში საზეიმოდ აღინიშნა


6პრეზიდენტის ადმინისტრაციაში აცხადებენ, რომ  უმრავლესობამ ვერ გაბედა ვერც პროკურატურისთვის მიმართვა და ვერც პრეზიდენტის იმპიჩმენტის პროცედურის დაწყება (რუსთავი-2)


8პრეზიდენტის საპარლამენტო გამოსვლასთან დაკავშირებული მოვლენების შესახებ „იმედი“ ფიქრია ჩიხრაძესა და მამუკა მდინარაძეს ესაუბრა


13გიორგი მარგველაშვილი ამერიკელ კონგრესმენებს შეხვდა


13გიორგი ვაშაძე ეკონომიკის მინისტრთან შეხვედრას მოითხოვს


15გაურკვეველი ნარკოტიკული ნივთიერების მიღების შედეგად გარდაცვალების შემთხვევების გახშირების გამო „თეთრი ხმაურის“ მოძრაობა“ განცხადებას ავრცელებს


18ძიუდოს ეროვნული ნაკრები პრეზიდენტის, დავით ქევხიშვილის გადადგომას ითხოვს


20ძიუდოს ფედერაციის საგანგებო ყრილობა 10 მაისს გაიმართება


23„ქრონიკა პლუსის“ რედაქტორმა ელისო კილაძემ ნარკოტიკის ჩადების საავრაუდო ფაქტი გაასაჯაროვა (რუსთავი-2)


24ბიზნესმენ ბესიკ ხარძიანის ვაჟი დედინაცვალს ადანაშაულებს („შაბათის კურიერი“)


29მეუფე იაკობი თანახმაა პრეზიდენტმა მამა გიორგი მამალაძე შეიწყალოს, ოღონდ ციხიდან გამოსვლის შემდეგ დეკანოზი უნდა დადუმდეს („შაბათის კურიერი“)


33ციანიდის საქმის ოქროს მოწმემ საქართველო დატოვა და ევროპას პოლიტიკურ თავშესაფარს სთხოვს („შაბათის კურიერი“)


36შალვა ნათელაშვილი სიგარეტის აკრძალვასთან დაკავშირებით მიღებული კანონის გაუქმებას მოითხოვს


36„კურიერის“ ჟურნალისტმა შოთა კიკნაძემ ექსპერიმენტი ჩაატარა პარკირებასთან დაკავშირებით („შაბათის კურიერი“)


40ბოლო გამოკითხვები აჩვენებს, რომ მოსახლეობა აღარც სახელმწიფო ინსტიტუციებს ენდობა და აღარც - პოლიტიკოსებს („შაბათის კურიერი“)


434 მაისს ახმეტის რაიონში მსოფლიო ჩემპიონი, 26 წლის გიგა ტყემალაძე დაიღუპა


44თბილისში, ინგოროყვას ქუჩაზე დაჭრილი ტურისტის ჯანმრთელობის მდგომარეობა სტაბილურია


44„არა წყალი, არა მომავალი“ - აქცია ამ სახელწოდებით სპორტსმენების ნაწილმა „ქართუ ჯგუფის“ ოფისთან გამართა


45განათლების სამინისტროსა და საერთაშორისო ორგანიზაციების წარმომადგენლებმა სასკოლო განათლების მიღწევებსა და გამოწვევებზე იმსჯელეს


45ახალგაზრდა კაცი აცხადებს, რომ რუსული ენის პედაგოგის, ნათია ფხალაძის მხრიდან ჰომოფობიური ბულინგის მსხვერპლი იყო („შაბათის კურიერი“)


47კახა ბექაურის განცხადებით, კომუნიკაციების მარეგულირებელმა ეროვნულმა კომისიამ მედიაწიგნიერების პროექტის განხორციელება დაიწყო („იმედი“)


49დიდი ბრიტანეთი ქართული ფილმების ფესტივალს მასპინძლობს


51ცხინვალის რეგიონის საოკუპაციო რეჟიმი ქართულ მართლმადიდებლური ეკლესიის წარმომადგენლებს და მრევლს მოუწოდებს უარი თქვან სოფელ აძვში მდებარე ეკლესიასა და სასაფლაოზე


51ბიზნესომბუდსმენი ბათუმში ადგილობრივი ბიზნესსექტორის 200-მდე წარმომადგენელს შეხვდა


52ქედაში ავარიის შედეგად 5 ადამიანი დაიღუპა


53გურჯაანისა და ბაკურციხის რამდენიმე საბავშვო ბაღს სურსათის უვნებლობის სამმართველომ საწარმოო პროცესი შეუჩერა (საზოგადოებრივი მაუწყებელი)


53ყარაჯაანთ საყდარი - ისტორიულ-კულტურული მემკვიდრეობის უძრავი ძეგლის სტატუსის მქონე ტაძარი დაჭაობებულ წყალში დგას (საზოგადოებრივი მაუწყებელი)




ახალციხეში გაიხსნა ფორუმი „სახელმწიფო და ადგილობრივი ხელისუფლების ინსტიტუციური დიალოგი“

შეხვედრას პრემიერი გიორგი კვირიკაშვილი, პარლამენტის თავმჯდომარე, აღმასრულებელი ხელისუფლებისა და ადგილობრივი თვითმმართველობის წარმომადგენლები დაესწრენ. ფორუმის მთავარი მიზანი მუნიციპალიტეტებს შორის კავშირების გაძლიერება და ფინანსური მხარდაჭერაა. ფორუმი გახსნა  საქართველოს პრემიერ-მინისტრმა გიორგი კვირიკაშვილმა,  თვითმმართველი ორგანოს წარმომადგენლებს სიტყვით მიმართა საკანონმდებლო ორგანოს თავმჯდომარემ ირაკლი კობახიძემ. საკუთარ სიტყვაში საქართველოს პრემიერ-მინისტრმა და ასევე ირაკლი კობახიძემ ისაუბრეს დეცენტრალიზაციაზე, ასევე ადგილობრივ თვითმმართველობაზე, ადგილობრივი თვითმმართველობის ფინანსურ შესაძლებლობასა და მუნიციპალიტეტებსა და ცენტრალურ ხელისუფლებას შორის დაახლოების გზებზე. 

გიორგი კვირიკაშვილი: „ - ჩვენი უმთავრესი ამოცანა გახლავთ ცხოვრების დონის გათანაბრება სხვადასხვა რეგიონებს შორის და ეს უთანასწორობა, რაც დღეს გვაქვს ჩვენ არის ერთ-ერთი უმნიშვნელოვანესი გამოწვევა და რა თქმა უნდა, ასეთი ტიპის რეფორმას სჭირდება ადამიანური რესურსი. რეგიონულ ხელისუფლებებში ჩვენ გვჭირდება ძალიან კვალიფიციური კადრები“.

ირაკლი კობახიძე: „ - ჩვენი სტრატეგიის მიზანი უნდა იყოს ზუსტად უფლებამოსილების გაფართოება და ფინანსური რესურსების გაძლიერება ადგილობრივი თვითმმართველობისათვის. ამ მიმართულებით არის შესამუშავებელი კონკრეტული სტრატეგია და დეცენტრალიზაციის ეროვნული სტრატეგია და ამ დოკუმენტზე მუშაობს აქტიურად რეგიონული განვითარებისა და ინფრასტრუქტურის სამინისტრო“.

ზაზა გაბუნია: „ - ეს ფორმატი მნიშვნელოვანია ქალაქებს შორის კავშირების და ურთიერთობების გაღრმავებისთვის, ეს ფორმატი მნიშვნელოვანია მათ შორის ახალი იდეების და კარგი საერთაშორისო პრაქტიკის გასააზრებლად  და გასაზიარებლად. ჩვენ დღეს ამ ნაბიჯით ვდგამთ და ვაკეთებთ განაცხადს კიდევ ერთ განაცხადს თვითმმართველობის გაძლიერებისთვის“.
მაია ცქიტიშვილი: „ - მნიშვნელოვანია, რომ ადგილობრივ დონეზეც იყოს განხილული განვითარების სტრატეგიები. ყველაზე კარგად, ადგილობრივ მუნიციპალიტეტებმა იციან რა უჭირთ მოსახლეობას, რა არის თქვენთვის საინტერესო, რა არის პრიორიტეტული და როგორ უნდა მოხდეს ეკონომიკური აქტივობის გაზრდა ამა თუ „რეგიონში.

ევროპის დღე თბილისში საზეიმოდ აღინიშნა
რიყის პარკსა და ევროპის მოედანზე არაერთი გასართობი ღონისძიება გაიმართა. რიყის პარკში და ევროპის მოედანზე მოეწყო კონცერტები, გამოფენები, სხვადასხვა ევროპული ქვეყნის სტენდები, სადაც დამთვარიელებელს საშუალება აქვს ევროპის კულტურას და ისტორიას უფრო ახლოს  გაეცნოს. რიყის პარკში  პრეზიდენტი, დედაქალაქის მერი და საგარეო საქმეთა მინისტრიც იმყოფებოდნენ. 

გიორგი მარგველაშვილი: „ - გილოცავთ ევროპის დღეს, როგორც ევროპულ ერს. ევროპა შედგა როგორც ერთ-ერთი ყველაზე ძლიერი კავშირი და ეს კავშირი კიდევ უფრო გაძლიერდებ, როდესაც საქართველო, რომელიც მისი ბუნებრივი ნაწილი იყო ისტორიულად, შეუერთდება და სრულუფლებიანი წევრი გახდება ევროპული კავშირის“.

კახა კალაძე: „ - ყველას კარგად გვაქვს გათვიცნობიერებული რა არის ჩვენი მიზანი, ჩვენი სწრაფვა და მე კიდევ ერთხელ გავიმეორებ, რომ ეს არის იმ დიდ ოჯახში გაწევრიანება, რასაც ევროპა ჰქვია. მე მესმის, რომ ძალიან რთულია ეს გზა, მაგრამ ჩვენ  ერთიანი ძალისხმევით შევძლებთ იმ რეფორმების გატარებას, იმ ბარიერების გადალახვას და საბოლოოდ მივაღწევთ შედეგს“. 

იანოშ ჰერმანი: „ - მინდა გითხრათ, რომ არც თუ ისე ბევრი ქვეყანაა ევროკავშირის გარეთ, სადაც ევროკავშირის დროშაზე გამოსახული ოქროსფერი ვარსკვლავები ასე შინაურულად იგრძნობდნენ თავს. მინდა ხაზი გავუსვა, თუ როგორ ვაფასებთ საქართველოსთან თანამშრომლობას, ასოცირების ხელშეკრულების ხელმოწერასა და ასევე, საქართველოს თანდათანობით ინტეგრირებას ევროპულ ბაზარზე.“
პრეზიდენტის ადმინისტრაციაში აცხადებენ, რომ  უმრავლესობამ ვერ გაბედა ვერც პროკურატურისთვის მიმართვა და ვერც პრეზიდენტის იმპიჩმენტის პროცედურის დაწყება (რუსთავი-2)
განცხადება გიორგი აბაშიშვილმა გააკეთა. ის, ამბობს, რომ ქართულ ოცნებას პრეზიდენტს მარგველაშვილის შიში აერთიანებს, თუმცა, კონკრეტული ბრალდებების ფაქტობრივი დასაბუთება ვერ გაბედეს. აღნიშნული განცხადებით, მარგველაშვილის ადმინისტრაცია მმართველი გუნდის განცხადებას გამოეხმაურა, რომლის მიხედვით, უმრავლესობა ირაკლი კობახიძის ბრალდებების დამადასტურებელი ფაქტების საგამოძიებო უწყებაში წარდგენას არ აპირებს. 
გიორგი აბაშიშვილი:  „ - საქართველოს პრეზიდენტის პარლამენტში გამოსვლამდე, ჩვენ ვნახეთ, რომ ქართული ოცნება, როგორც პოლიტიკური პარტია ფაქტობრივად, დაიშალა. რეალურად, ერთადერთი დღეს, რაც ქართულ ოცნებას აერთიანებს, ეს არის პრეზიდენტ მარგველაშვილის შიში. სწორედ ამ შიშის გამო იყო ის, რომ მათ არ მისცეს საშუალება პრეზიდენტს, მონაწილეობა მიეღო საქართველოს პარლამენტში დებატების ფორმატში. სწორედ ამ შიშის გამო, მათ უმძიმესი ბრალდებები, კორუფციასთან დაკავშირებით, წაუყენეს საქართველოს პრეზიდენტს, ამაზე, ჩვენს მოწოდებაზე, რომ ან პროკურატურისთვის მიემართათ, თუ ასეთ ბრალდებებს ამბობდნენ, ან იმპიჩმენტი მოეწყოთ, მათ ფაქტობრივად ვერაფერი ვერ გაბედეს.“
თამარ ჩუგოშვილი: „ - საიდან გაჩნდა გამოძიებაზე საუბარი, მე ეს ინფორმაცია არ მაქვს. ჩვენი მხრიდან ეს ნამდვილად არ ყოფილა. ჩვენ გვქონდა პოლიტიკური დებატები საქართველოს პარლამენტში და შესაბამისად, ყველა შეფასება, რაც გაკეთდა იყო პოლიტიკური შინაარსის შეფასებები და არანაირად სამართლებრივი. არანაირი გამოძიება არ იწყება არც შეწყალებასთან დაკავშირებით, არც პრეზიდენტის სხვა საქმიანობასთან დაკავშირებით, ნამდვილად გამოვრიცხავ“.
პრეზიდენტის საპარლამენტო გამოსვლასთან დაკავშირებული მოვლენების შესახებ „იმედი“ ფიქრია ჩიხრაძესა და მამუკა მდინარაძეს ესაუბრა

როგორც ცნობილია, პრეზიდენტის ადმინისტრაციამ თქვა უარი სატელევიზიო დებატებზეც, მას შემდეგ, რაც დაპირისპირება გამწვავდა უმრავლესობასა და პრეზიდენტს შორის პრეზიდენტის საპარლამენტო ანგარიშის შემდეგ, როდესაც პარლამენტმა უარი უთხრა პრეზიდენტს დეპუტატებთან კამათზე. აღნიშნულის გამო პრეზიდენტმა პარლამენტი დატოვა.
„ქრონიკის“ ეთერში საუბრისას ფიქრია ჩიხრაძემ განაცხადა, რომ პრეზიდენტს ტრიბუნა ეთმობა პრაქტიკიდან გამომდინარე სიტუაციის მიხედვით და არა რეგლამენტის მკაცრი დაცვით. მამუკა მდინარაძის  განცხადებით კი, პრეზიდენტი პასუხისმგებლობას გაექცა და  მისი ადმინისტრაციის პიარი ტყუილზეა აგებულია. 
ფიქრია ჩიხრაძე: „ - არც ერთ პარლამენტში, რომელშიც მე ვყოფილვარ და ბევრში ვყოფილვარ,  მაგრამ არც იმ პარლამენტებში, რომლისთვისაც თვალი მიდევნებია და ამასაც ძალიან აქტიურად ვაკეთებდი, მე არ მახსოვს, რომ  საქართველოს პრეზიდენტისთვის მისი მოთხოვნის შესაბამისად არ მიეცათ სიტყვის უფლება... ის, რომ ბიუროზე მოხდა გარკვეული გადაწყვეტილების მიღება, ეს გადაწყვეტილება რატომ უშლის ხელს, რომ პრეზიდენტს სხვადასხვა გამოსვლის დროს ჰქონოდა სიტყვით ჩართვის უფლება, ეს ცალკე თემაა, არც ეს არსად არ წერია... გნებავთ პრეზიდენტი შევარდნაძე, გნებავთ სააკაშვილი  ყოველთვის ამ მოხსენებების დროს ერთვებოდნენ,  პრაქტიკა სხვადასხვანაირი იყო...  ყველა ექსპერტი გვეუბნება და ამ დღეების განმვალობაში მოვისმინეთ ძალიან სახელოვანი ექსპერტებისაგან, რომ ეს წესი გაწერილი არ არის, დარეგულირებული არ არის. მერე გვითხრეს, რომ ასეთია პრაქტიკა. მე გეუბნებით, რომ პრაქტიკა იყო ხან ასეთი, ხან ისეთი. ახლა ვიღაცას თავისი ინტერპრეტაცია გაუჩნდა რაღაცის მიმართ და ამის გამო  პრეზიდენტმა პარლამენტში, როდესაც ერთ დღეს აქვს გამოსვლის უფლება და მიმართავს ხალხს, სიტყვის და გამოხატვის თავისუფლებაზე უარი თქვას და  რეგლამენტის მიხედვით ტენდენციურად წაკითხულ, ასე ვთქვათ, გადაწყვეტილებაზე მოხდეს მხოლოდ აპელირება, ვნახოთ რას ვდებთ ერთმანეთის საპირწონედ - კონსტიტუციით გარანტირებულ ფუნდამენტურ  უფლებას და ტენდენციურად გაგებულ რეგლამენტსაც, არა პარლამენტის ბიუროზე მიღებულ მუხლს... ეს იყო პოლიტიკური გადაწყვეტილება სამწუხაროდ თორემ, როდესაც უფრო მაღალი რანგის პოლიტიკოსები იღებენ გადაწყვეტილებას და ასეთი გადაწყვეტილება ახსოვს საქართველოს პარლამენტს, ზურაბ ჟვანიას პარლამენტის თავმჯდომარეობის დროს და მაშინ პოლიტიკური კლასიც, მე ვთვლი, უფრო მაღალი იყო ყველანაირი გაგებით, იყო ასეთი შემთხვევა, რომ დედლაინი უწევდა ერთ-ერთ კანონს, საარჩევნო კანონი იყო და საარჩევნო ვადებში ვეღარ ჯდებოდა მერე თუ კიდევ ერთი დღით გადაიწეოდა ამ კანონის მიღება და პარლამენტის თავმჯდომარე შემოვიდა წინადადებით და ფრაქციებიც, მათ შორის - ოპოზიციაც დაეთანხმა რომ ე.წ. საათის გაჩერება მომხდარიყო, დროის გაჩერება, გადატანა მომხდარიყო იმისათვის, რომ მაღალი დანიშნულების პოლიტიკური გადაწყვეტილებები მიღებულიყო... რა დასვა პარლამენტის თავმჯდომარემ, ხომ არ გახსოვთ, კენჭისყრაზე?... ის დადგენილება, რომელიც მიიღო ბიურომ. მართლა არასწორად მიმაჩნია ამაზე კამათი იმიტომ, რომ სხვა ბევრად უფრო მნიშვნელოვანი თემები არსებობს… არსად არ წერია, რომ პრეზიდენტს არ აქვს რეპლიკით ჩართვის უფლება... ეს დღეები როგორც ჩანს, ასეთი შპარგალკა მიიღეს მათ, რომ ასეთი მესიჯბოქსით უნდა ისაუბრონ... მივიღეთ პოლიტიკური რეალობა ასეთი, რომ პრეზიდენტს არ აძლევენ პარლამენტში რეპლიკით ჩართვის საშუალებას ... გუშინ პრეზიდენტს შეუზღუდეს ძალაუფლება და უფლება სიტყვით მიმართვისა, ხვალ მერწმუნეთ, რომ ისევ შეიძლება თქვენ მოგადგნენ და თქვენ იცით კარგად და მძიმედ გამოგიცდიათ ეს ყველაფერი, ასეთი რამეები ცუდად მთავრდება…  ასე მარტივად ეს რაღაცეები ჩვენ არ უნდა გავატაროთ. როდესაც მათ შეუძლიათ, რომ პრეზიდენტს ასე უაპელაციოდ დააბრალონ კორუფციაში მონაწილეობა, დააბრალონ მიზანმიმართული ნგრევა სახელმწიფო ინსტიტუტების და მერე თქვან, რომ უიმე, არა ჩვენ ეს ისე ვთქვით. პოლიტიკური შეფასება და არც საგამოძიებო ორგანოებს მიმართონ და მართლაც გაექცნენ იმასაც, რომ პარლამენტის მთავარი ფუნქცია, რომელიც პარლამენტის თავმჯდომარემ უნდა განახორციელოს, რომ იმპიჩმენტის პროცედურა დაიწყოს დაუყონებლივ თუ მართლაც ესეთ მძიმე ბრალდებებთან გვაქვს საქმე. რატომ არ ხდება და რატომ არ ხორციელდება ეს?“ 

მამუკა მდინარაძე: „- ჩვენ დღეს ეთერში მოვისმინეთ გაქცეული პრეზიდენტის იმიჯის აღდგენის წარუმატებელი მცდელობა. სამწუხაროდ, ამის თქმა მიწევს. ჩვენ დღეს მოვისმინეთ სამწუხაროდ, ასევე, ძალიან ბევრი ტყუილი, რომელიც პრეზიდენტის მხრიდან გახმოვანდა იმიტომ, რომ მიუხედავად იმისა, რომ შემიძლია დავუდასტურო ქ-ნ ფიქრიას პატივისცემა, ჩვენ ვისმენთ პრეზიდენტის მესიჯებს, რომელიც ეფარება თავისი ადმინისტრაციის წარმომადგენლებს, მოხელეებს, რომელიც მის ადმინისტრაციაში მუშაობენ. ყველა ის სიტყვა, რომელსაც ქ-ნი ფიქრია და სხვა წევრები ადმინისტრაციისა, ამბობენ, არის პრეზიდენტის ნათქვამი სიტყვა. ის გაექცა პასუხისმგებლობას, საზოგადოებას, გაექცა საქართველოს პარლამენტს... რეგლამენტში მარტო არ არის საქმე... რეგლამენტში წერია, არის ორი მუხლი: 200 და 136, სადაც წერია იმ ადამიანების შესახებ, ვინც გამოდიან, იმ პოლიტიკურ სუბიექტების შესახებ, ვინც უნდა გამოვიდეს დებატების დროს… რეალურად დებატები იმართება პარლამენტში არსებულ სუბიექტებს შორის ამიტომ, ეს არ არის გათვალისწინებული იქ სხვა გამომსვლელთა შორის ... რაც არ არის გაწერილი კონკრეტულად რეგლამენტში, ამას ადგენს უფრო კონკრეტულად პარლამენტის ბიურო. ბიურომ დაადგინა თანმიმდევრობა, რომელი თანმიმდევრობის შესახებ იცოდა პრეზიდენტმა, ესწრებოდა ბიურს ამ სხდომას მისი წარმომადგენელი ანა ნაცვლიშვილი, მას არცერთი სიტყვა, არცერთი პრეტენზია არ დაუფიქსირებია...  სხვათა შორის მას [პრეზიდენტს] ჰქონდა 1 საათი, რომელიც შეიძლებოდა გაგრძელებულიყო... მან არ გამოიყენა არათუ გაგრძელების პერსპექტივა და შანსი, მან არ გამოიყენა ის 1 საათიც, რომელიც მას ჰქონდა და ვერავინ ვერ გაიგო, რაზე  ილაპარაკა პრინციპში, იქ პრეზიდენტმა, მთვარი აქცენტები რა დასვა, საზოგადოება ვერ მიხვდა… გაკვრით რამდენიმე თემას შეეხოა და დაახლოებით 20 წუთში დაამთავრა...  შუა გზაში წინასწარ დაგეგმილი დემარში განახორციელა და გაიქცა პარლამენტიდან... ულტიმატუმი დააყენა... პრეზიდენტმა შემოგვთავაზა ულტიმატუმი სანაცვლოდ, რომ საერთოდ გადაგვედო კანონი გვერდზე, რეგლამენტი, იგნორირება, ფუნდამენტური გადახვევა გაგვეკეთებინა და  არ ვიცი დავმჯდარიყავით და გადაგვეწყვიტა, რა უნდა გველაპარაკა. ქუჩაში არ ვიყავით, ეს არის საქართველოს პარლამენტი... საქართველოს პარლამენტშიც ხდება მცირედი გადახვევები, რაც არის დადგენილი პრაქტიკით. გარკვეული ტრადიციაც არსებობს, პრეზიდენტს მიუხედავად იმისა, რომ რეგლამენტში არ არის გათვალისწინებული მისი ბოლო გამოსვლა, ამის საშუალება იმიტომ მიეცა, რომ ეს იყო ერთი ტრადიცია გარკვეული დამკვიდრებით და პრაქტიკა, მეორე მსოფლიოში ასეთი პრეცედენტები ხდება და არ უხვევს ფუნდამენტურად კანონს, რეგლამენტს და აძლევ ამის საშუალებას. ის არ დაელოდა ამ მომენტს და გაიქცა შუა დებატებიდან... ჩემი აზრით, ირაკლი კობახიძემ გამოიჩინა მაღალი პოლიტიკური კულტურა...  მიუხედვად იმის, რომ არა მხოლოდ თავმჯდომარემ სხდომის და ამ შემთხვევაში პარლამენტის თავმჯდომარემ, არამედ პარლამენტმა გადაწყვიტა კენჭისყრის შედეგად, რომ ასეთ პროცედურულ ფუნდამენტურ გადახვევას ვერ დაუშვებდა საქართველოს პარლამენტი, პრეზიდენტი მაინც გაიქცა. ანუ პარლამენტს, როგორც ინსტიტუტს და თავის თავს, როგორც ინსტიტუციის წარმომადგენელს პრეზიდენტის ინსტიტუტსაც არ სცა პატივი და იგნონირება გააკეთა... სხვათა შორის, ლოგიკა მდგომარეობდა შემდეგში, თუ ასე დაუფიქრებლად, უპასუხისმგებლოდ იწყალებ 3600 პატიმარს 9000-დან და 10 000-დან -  ასეთი პრეცედენტები მსოფლიოში არ არის, ასეთი სიუხვე შეწყალებების მსოფლიოში არ არის, ან არის ან ერთი დაშვება ან მეორე ან მესამე დაშვება. აი, იმ ერთ-ერთ დაშვებას გამოეკიდნენ იმიტომ, რომ რამენაირად მარგველაშვილმა მოირგოს დაჩაგრული პრეზიდენტის იმიჯი. თუმცა, ეს არ გამოვა იმიტომ, რომ საზოგადოება კარგად ხედავს ყველაფერს... არის ელემენტარული ტყუილი, რაზეც ააგეს მთელი მათი პიარკამპანია. მეორე დღეს მეორედ გაიქცა პარლამენტიდან, საზოგადოებიდან და დებატიდან პრეზიდენტი...  ნებისმიერ ტელევიზიაში რამდენი ადამიანიც გნებავთ დავსხდეთ და ვიკამათოთ, ვიდებატოთ. ასეთ დებტებს, რომელსაც პრეზიდენტი გვთავაზობდა, არ ითვალისწინებდა რეგლამენტი, არ ითვალისწინებდა ის გადაწყვეტილება, რომელიც ბიურომ მიიღო, მაგრამ ითვალისწინებს სატელევიზიო დებატები... აქედანაც გაიქცა, ამასაც არ დათანხმდა, შესაბამისად მე ვფიქრობ, რომ ეს იყო ერთ-ერთი უპასუხისმგებლო გადაწყვეტილება და სამწუხაროა, რომ ჩვენი დღევანდელი პრეზიდენტი საზოგადოებას დაამახსოვრდება როგორც დებატებიდან, პასუხისმგებლობიდან და პარლამენტიდან გაქცეული პრეზიდენტი“. 

გიორგი მარგველაშვილი ამერიკელ კონგრესმენებს შეხვდა
პრეზიდენტმა მადლობა გადაუხადა კონგრესმენებს იმ მხარდაჭერისთვის, რასაც საქართველო მუდმივად გრძნობს აშშ-სგან და იმ განცხადებებისთვის, რომელიც საქართველოს ტერიტორიული მთლიანობის და სუვერენიტეტის მხარდასაჭერად კეთდება. 

თენგიზ ფხალაძე: „ - აშშ ჩვენთვის უმთავრესი სტრატეგიული პარტნიორია და შესაბამისად, მისი საკანონმდებლო ორგანოს წარმომადგენლებთან კონსულტაციები და საუბრები საქართველო-ამერიკის ურთიერთობების მომავალ პერსპექტივებზე არის უაღრესად მნიშვნელოვანი. მითუმეტეს დღეს არსებულ ვითარებაში, იმ გამოწვევების ფონზე, რომლის წინაშეც დგას საქართველო.“ 
გიორგი ვაშაძე ეკონომიკის მინისტრთან შეხვედრას მოითხოვს
ახალი  საქართველოს ლიდერი დმანისის გადარჩენის ფონდის წევრებთან ერთად ხელს არ აწერს ხელშეკრულებას, რომლის მიხედვით ოპოზიციას აუქციონის წესით მოგებული 16 ჰა მიწის ფართობი უნდა გადაეცეს. პოლიტიკოსები თვლიან, რომ დარღვეულია აუქციონის პირობები და მათ მიერ მოგებულ ტერიტორიაზე ამჟამად „არემჯი გოლდი“ მუშაობს. დმანისის გადარჩენის ფონდს ხელშეკრულებაზე ხელმოწერის ვადა 4 მაისს ღამის 11  საათზე ამოეწურა. ოპოზიციის წევრებმა 5 მლნ ლარად მიწა აუქციონზე რამდენიმე კვირის წინ შეიძინეს, რომელზეც დაინტერესებას ახალი კარიერის მოსაწყობად არემჯი გოლდიც გამოხატავდა. 

გიორგი ვაშაძე: „ - იმდენად გავეშებულები იყვნენ ისინი ფულის შოვნაზე, რომ მათ აუქციონის დროს ერთი მნიშვნელოვანი ხარვეზი დაუშვეს. 45 დღეში ჩვენ უბრალოდ, უნდა მიგვემართა ხელშეკრულების გაფორმების კუთხით და მოვითხოვეთ ჯგუფის გამოყოფა იმ მთელ ფაქტობრივ გარემოებებზე, დარღვევებზე, რომელიც დავადასტურეთ ამ მიწაზე. რა თქმა უნდა, ჩვენ წამოვიღეთ ხელშეკრულება და კიდევ ერთხელ ვეუბნები, რომ ქუმსიშვილო, ნუ იმალები. რატომ გეშინია? დავჯდეთ, გავიაროთ ეს ყველაფერი და გაჩვენებ შენს უკანონო გადაწყვეტილებებს თავიდან ბოლომდე, რის გამოც პროკურატურამ საქმე უნდა აღძრას პირადად შენთან დაკავშირებით იმიტომ, რომ შენი პერსონალური მითითებით არის ეს ყველაფერი გაკეთებული და იცოდე, რომ ამ საქმეს ბოლომდე მივიყვან.“
თამთა შამათავა: „ - მას შემდეგ რაც ჩვენს მიერ მოხდა გამოვლინება იმ უკანონო ქმედებების, რასაც არემჯი გოლდი ორკესტრირებულად სახელმწიფო უწყებებთან, მათ შორის - ქუმსიშვილთან აწარმოებს, ამ დანაშაულის გამოვლინების შემდეგ ქუმსიშვილი ფაქტია რომ შეეშინდა და ქუმსიშვილი კი არა არც მისი მოადგილე არავინ არ დაგვხვდა, დაგვხვდა ვიღაცა მინდობილი პირი, გოგონა, რომელიც ფაქტობრივად არაფერ შუაში არ არის და არც ესმის საკითხის არსი.“ 

გაურკვეველი ნარკოტიკული ნივთიერების მიღების შედეგად გარდაცვალების შემთხვევების გახშირების გამო „თეთრი ხმაურის“ მოძრაობა“ განცხადებას ავრცელებს 

გაურკვეველი ნარკოტიკული საშუალებით ინტოქსიკაციის შედეგად 5 მაისს  თბილისში კიდევ ორი ახალგაზრდა გარდაიცვალა. ორი მამაკაცი - ლევან კალანდაძე და კახა კიკნაძე, საკუთარ სახლში ნარკოტიკების მოხმარების შემდგომი ძილის პერიოდში გარდაიცვალნენ. „თეთრი ხმაური“ ე.წ.  მეფედრონსა და ქვეყანაში შემოსულ, უცნობი ნივთიერებებით დაბინძურებულ ნარკოტიკულ საშუალებებზე საუბრობს. 2 პირის გარდაცვალების ერთ-ერთ ვერსიად ნარკოტიკული საშუალებით ინტოქსიკაციას განიხილავს შინაგანს საქმეთა სამინისტროც.

შსს-ში  აცხადებენ, რომ „შინაგან საქმეთა სამინისტროს თბილისის პოლიციის დეპარტამენტში 2018 წლის 5 მაისს, შემოვიდა შეტყობინება, რომ თბილისში, ბახტრიონის ქუჩაზე საცხოვრებელ ბინაში გარდაცვლილი ნახეს 1979 წელს დაბადებული ლ.კ. პოლიციამ ასევე შეტყობინება მიიღო მარჯანიშვილის ქუჩაზე საცხოვრებელ ბინაში 1980 წელს დაბადებული კ.კ.-ს. გარდაცვალებასთან დაკავშირებით. ადგილზე საპატრულო პოლიციის დეპარტამენტის და თბილისის პოლიციის დეპარტამენტის თანამშრომლები გამოცხადდნენ. დათვალიერების შედეგად, გარდაცვლილებს ძალადობის კვალი არ აღენიშნება. ფაქტთან დაკავშირებით დანიშნულია შესაბამისი ექსპერტიზები, რომლის დასკვნის საფუძველზე გარდაცვალების ზუსტი მიზეზი გახდება ცნობილი. ორივე შემთხვევასთან დაკავშირებით გამოძიება თვითმკვლელობამდე მიყვანის ფაქტზე მიმდინარეობს, საქართველოს სსკ-ს 115-ე მუხლით. ამასთან, გამოძიება სხვადასხვა ვერსიებზე მუშაობს. მათ შორის განიხილება ნარკოტიკული საშუალებისგან ინტოქსიკაციით გამოწვეული სიკვდილი".
ბოლო დღეების განმავლობაში შექმნილ ვითარებას მოძრაობა "თეთრი ხმაური" საგანგაშოს უწოდებს და საგანგებო განცხადებით ეხმაურება.

"თეთრი ხმაურის" განცხადებიდან: "ქვეყანაში გვაქვს საგანგებო ვითარება, სახელმწიფო კი დუმს და თავს არიდებს პასუხისმგებლობას. შავ ბაზარზე შემოყრილია ნარკოტიკული საშუალებები, რომლებიც ჩვენი მოქალაქეების სიცოცხლეს იწირავს. გვაქვს საფუძვლიანი ეჭვი ვივარაუდოთ, რომ ეს ყოველივე ხდება მიზანმიმართულად და სისტემა გვიმეტებს სიკვდილისთვის. რამდენიმე წუთის წინ მოგვაწოდეს ინფორმაცია, რომ დღეს კიდევ 2 ახალგაზრდა გარდაიცვალა საკუთარ სახლში, მოხმარების შემდგომ, ძილის პერიოდში. თითოეულ გარდაცვლილ ადამიანზე პასუხისმგებლობას ვაკისრებთ სახელმწიფოს, რომელიც არა თუ არაფერს აკეთებს ვითარების ცვლილებისთვის, არამედ ხმასაც არ იღებს შექმნილ საგანგაშო მდგომარეობაზე. 

მოგიწოდებთ ყველა, ვინც მოიხმართ ნარკოტიკულ საშუალებებს, შეწყვიტოთ და ნებისმიერ ფასად თავი შეიკავოთ ნებისმიერი სუბსტანციის მიღებისგან. ვვარაუდობთ, რომ არა მხოლოდ ე.წ "მეფედრონია" ლეტალობის მიზეზი, არამედ ყველა სხვა ნარკოტიკული საშუალებაც განგებაა დაბინძურებული დღემდე უცნობი ნივთიერებით. მოცემულობა ძალიან ჰგავს მიზანმიმართულ საბოტაჟს, სადაც მომხმარებლები სრულიად დაუცველ მდგომარეობაში ვიმყოფებით. ამ გენოციდის ვითარებაში კი მხოლოდ ერთმანეთის გაფრთხილება თუ გადაგვარჩენს".

დაღუპულთა ცხედრებს ექსპერტიზის ეროვნული ბიუროში ჩაუტარდათ ექსპერტიზა. 
ბექა წიქარიშვილი: „ - იდენტურად, როგორც 1 კვირის წინ, კლინიკური ნიშნები, რაზეც საუბრობენ მათი ახლობლები, ფაქტობრივად ერთი და იმავე ხასიათს ატარებს და ძალიან ჰგავს ოპიატურ თრობას. ადამიანები ნივთიერებებს ყიდულობენ საერთოდ სხვა დასახელებით, მათ ჰგონიათ, რომ შეიძინეს შედარებით უსაფრთხო ნივთიერება და ამ დროს ხვდებათ საერთოდ სხვა, რაც უკვე საგანგაშო ვითარებას ბადებს და ჩვენ გვაქვს ეჭვი, რომ ეს შეიძლება იყოს რაღაც მიზანმიმართული ქმედება ვიღაცეების მხრიდან. ყველა ქვეყანაში, სადაც ესეთი საგანგაშო ვითარება იყო, ქვეყნებმა გაატარეს სწორი პოლიტიკა, სწორი რეფორმები“.

დავით ოთიაშვილი: „ - გავრცელდა ინფორმაცია, რომ ამ შემთხვევაში შეიძლება გამოყენებული იყო "ფენტანილი" და ეს უფრო დასაჯერებელია, ვინაიდან "ფენტანილი" არის ძალიან ძლიერი სინთეტური ოპიოიდი, დაახლოებით 100-ჯერ უფრო ძლიერი, ვიდრე მორფინი და 10-ჯერ უფრო ძლიერი, ვიდრე "ჰეროინი". დოზის გადაჭარბება ამ ნივთიერების მოხმარებისას ძალიან მაღალი ალბათობით შეიძლება დადგეს, მითუმეტეს იმ შემთხვევაში, თუ მომხმარებელმა არ იცის რას ღებულობს და არ აქვს შერჩეული შესაბამისი დოზა. სტიმულატორები გაცილებით უფრო ნაკლებად იწვევენ დოზის გადაჭარბებით სიკვდილს, ვიდრე ოპიოიდები. მითუმეტეს, სინთეტური ოპიოიდები, როგორიც არის "ფენტანილი". თუ ჩვენ გვაქვს ამჯერად "ფენტანილთან" საქმე, 2 რამ უნდა გაკეთდეს მინიმუმ, დაუყოვნებლივ - პირველი, შსს-მ და სხვა შესაბამისმა უწყებებმა შეასრულონ თავისი ფუნქცია და გამოიკვლიონ რა პრეპარატია და მოგვაწოდონ ინფორმაცია ჩვენ, სპეციალისტებს ამასთან დაკავშირებით. მეორე, ჯანდაცვის სამინისტრომ დაუყოვნებლივ უნდა ამოიღოს "ნალოქსონი", რომელიც არის ერთადერთი ანტიდოტი ოპიოიდებით დოზის გადაჭარბებისას, პრეპარატი სარეცეპტო სიიდან.“
როგორც ცნობილია, იგივე სიმპტომებით 2 ახალგაზრდა დაიღუპა გასულ კვირას და მძიმე მდგომარეობაში რამდენიმე ახალგაზრდა საავადმყოფოში მოათავსეს. 

„კურიერის“ კორესპონდენტი ესაუბრა იმ კლუბის წარმომადგენლებს, სადაც საღამო გაატარეს გარდაცვლილებმა.  ეს არის "მეტრონომი", რომელიც ახალი გახსნილია. კლუბის დამფუძნებელი ამბობს, რომ სტუმრებს არ ჰქონდათ საშუალება მიეღოთ რაიმე ტიპის ნარკოტიკული ნივთიერება და შესაბამისად,  მათთვის გაუგებარია, რატომ ისმის ბრალდებები მათი მისამართით ან რა გახდა ახალაგზრდების გარდაცვალების მიზეზი. 4 მაისის ღონისძიების მიმდინარეობის დროს ადგილზე მართლაც გამოიძახეს  სასწრაფო დახმარების ბრიგადა, დახმარება დასჭირდა კლუბის სტუმარს, რომელმაც  თითი მოიტეხა. 

ძიუდოს ეროვნული ნაკრები პრეზიდენტის, დავით ქევხიშვილის გადადგომას ითხოვს

დაპირისპირებამ ძიუდოს ფედერაციაში პიკს  მიაღწია. ევროპის ჩემპიონატიდან დაბრუნებული ძიუდოს ნაკრების წევრები პროტესტს განაგრძობენ. სპორტსმენები საქართველოს ძიუდოს ფედერაციის პრეზიდენტის გადადგომის შესახებ მოთხოვნას არ ცვლიან. ძიუდოისტები ქევხიშვილს ერთპიროვნულ, კლანურ მართვაში ადანაშაულებენ. ძიუდოისტები აცხადებენ, რომ თუ ქევხიშვილი არ გადადგება,  აღარ ივარჯიშებენ და საერთაშორისო ტურნირებში მონაწილეობას აღარ მიიღებენ.  ამ მოთხოვნით ნაკრების წევრები ვაკის პარკში შეიკრიბნენ. ძიუდოისტები, რომლებიც დავით ქევხიშვილის გადადგომას მოითხოვენ, ორშაბათს გეგმავენ ძიუდოს ფედერაციაში მისვლას. მათ პრეზიდენტთან შეხვედრა და საუბარი სურთ.
ზურა ცოფურიშვილი: „ - ეს ხალხი გახლავთ არა მარტო ძიუდოისტები, ესენი არიან ქართველი პატრიოტები. აუცილებლად სჭირდებათ ამათ გვერდში დგომა. გამორიცხულია მთელი ძიუდოს სამყარო იყოს მტყუანი და ერთი კაცი იყოს მართალი და თითოეული კაცი არის ჩამოყალიბებული პიროვნება და აუცილებლად სჭირდებათ ამათ გვერდში დგომა, რათა სიმართლე დადგინდეს და აუცილებლად დადგინდება ეს სიმართლე“.

ოთარ გურგენიძე: „ - ძიუდო არის სპორტსმენებისთვის და არა სიტყვაზე პრეზიდენტებისთვის ან სკამზე დამჯდარი სხვადასხვა პრებისთვის და რა თქმა უნდა, თუ სპორტსმენები თვლიან, რომ საჭიროა ქევხიშვილის გადადგომა, უნდა გადადგეს და მე ვფიქრობ, რომ გვერდში დგომა ეს არის ოჯახი, არ არის ეს პოლიტიკა, რომ ესეთი რაღაცეები ხდებოდეს და ოჯახში ესეთი განხეთქილება არ უნდა მოხდეს“.

ზურაბ ზვიადაური: „ - გამოსავალი არის, ხედავთ რამდენი ხალხია გამოსული, ეს კიდევ ზღვაში წვეთია, მთელი საქართველო ფეხზე დგას. გამოსავალს მე ვხედავ იმაში, რომ დავით ქევხიშვილი და მისი გუნდი, რომელიც არის კლანი, დატოვოს ფედერაცია. ამის შიში მაქვს, რომ თვითონ ხალხმა, ქართველმა ადამიანებმა არ მოსთხოვონ ისე პასუხი, როგორც კადაფს მოსთხოვეს“. 

ძიუდოს ფედერაციის საგანგებო ყრილობა 10 მაისს გაიმართება 
ძიუდოს ფედერაციის პრეზიდენტმა, დავით ქევხიშვილმა ეროვნული ნაკრების ულტიმატუმზე პასუხად განაცხადა, რომ გადადგომას არ აპირებს. მან ძიუდოს ფედერაციაში შექმნილ მდგომარეობასთან დაკავშირებით საგანგებო განცხადება გააკეთა და სპორტსმენების ბრალდებებს უსაფუძვლო უწოდა. 
დავით ქევხიშვილი: „ - გამოსავალს ალბათ დრო გვიჩვენებს, დრო, რომელიც, რა თქმა უნდა, არ ითმენს, მაგრამ ეს არ ნიშნავს იმას, რომ ჩვენ და მე ამ შემთხვევაში, უსაფუძვლო ბრალდებების გამო, რაღაც ნაბიჯები უკან უნდა გადავდგა. კიდევ ვამბობ, დღემდე ვერ მოვისმინე ვერანაირი არგუმენტი იმასთან დაკავშირებით, თუ რაში შევუშალე მე მათ ხელი. დღეს ერთ-ერთი სპორტსმენი ლიპარტელიანი აფრიალებდა იქ რაღაც დოკუმენტებს, თითქოს მან თავისი ფული გადარიცხა და თითქოს, ამას შემდეგ ის საფუძველი დაუდო, რომ თითქოს თავისი ფულით დადის, რაც ბუნებრივია სიცრუეა, იმიტომ, რომ რეალურად, კონკრეტულად ამ შეჯიბრზე მან გვიან განაცხადა სურვილი წასასვლელად, შესაბამისად, ბუნებრივია, პროცედურები სჭირდება სამინისტროში ფულის მოთხოვნას, რომელსაც დოკუმენტის სახითაც წარმოგიდგენთ. იგივე, იმ დონეზე იყო პაპინაშვილი, რომელმაც ნაადრევად განაცხადა და შესაბამისად, დაფინანსდა. თავად ლიპარტელიანიც დაფინანსდა… პროცედურა ნიშნავს იმას, რომ ჩვენ ვერ გადავურიცხავდით ფულს, თუკი არ მოიტანდა ჩეკს და შესაბამისად, ჩაჯდომის საბუთს, რომ ეს ნამდვილად, რეალურად დამტკიცებულია, რომ იყო და აქედან გამომდინარე, მოხდა მისთვის ფულის ჩარიცხვაც, სასტუმროს თანხა პირდაპირვე იქნა გადარიცხული, ხელზე მივეცით ფული სახარჯოდ, რომელიც მას სჭირდებოდა... თანხების არამიზნობრივი ხარჯვა - მე არ ვიცი მან რა ნახა არამიზნობრივ ხარჯვაში, თუმცა, როგორც ჩანს, ისინი უფრო მომჩივრებად ჩამოყალიბდნენ და აგერ არიან სამართალდამცავი ორგანოები და მიმართონ, თუმცა აღარც არის საჭირო, იმდენ საჩივარზე ილაპარაკეს და ასე ვთქვათ აბსურდზე... მე მათთან მქონდა შეხვედრა, თუმცა მათთან შეხვედრა არის ფაქტობრივად ყვირილი, წივილი, აჟიოტაჟი და მეტი არაფერი, იმიტომ, რომ ის არგუმენტები, რომლებიც მათ აქვთ, ჩემთვის უსაფუძვლოა და მათ ათასჯერ განვუცხადე ამ შეხედულებებთან დაკავშირებით. ამიტომ, მე მინდა, რომ ეს არგუმენტები და მათი ბრალდებები მოისმინოს უფრო ფართო საზოგადოებამ, მხედველობაში მაქვს ძიუდოს ოჯახმა. ამიტომ იყო, რომ მე აღმასკომზე ვითხოვე საჭიროების შემთხვევას თუკი მოითხოვდა ყრილობის მოწვევა, შესაბამისად, ეს ყრილობა გაიმართება ხუთშაბათს. ამ ყრილობაზე იქნება მოწვეული, როგორც სამინისტროდან, ისე სპორტის კომიტეტიდან და ოლიმპიური კომიტეტიდან წარმოდგენილი ადამიანები, აი იქ ჩამოწერონ თავიანთი პრეტენზიები და შესაბამისად, მე იქ აუცილებლად გავცემ პასუხს ყველა კითხვას, თუ კი რამე აქვთ და შესაბამისად, იქ არსებულმა საზოგადოებამ შეაფასოს ვინ არის ამ შემთხვევაში მართალი... ბუნებრივია, ვაპირებ, რომ ეს ბრძოლა გავაგრძელო და ყველას დავანახოთ, რომ რეალურად ამ ფორმით არ შეიძლება პროცესების წარმართვა არ შეიძლება, იმიტომ, რომ რეალურად ძალიან ბევრი პრობლემაა და შენ დადიხარ და იქ, სადაც მართლა ათასი საქმე გაკეთდა, მე მომეცემა ალბათ, კიდევ საშუალება, რაზეც ვისაუბრებ, რომ არა ძველ პროექტებზე, რომელიც არსებობდა და შევინარჩუნეთ, არამედ ძალიან ბევრი ახალი პროექტი, დაწყებული ბავშვთა ძიუდოდან, 30 დარბაზი 1 500-მდე კონტიგენტით გავზარდეთ, ძიუდოს აკადემია გავაკეთეთ, სადაც მწვრთნელებს საშუალება ეძლევათ, რომ მიიღონ თანამედროვე განათლება“.

შოთა ჩოჩიშვილის სახელობის ძიუდოს აკადემიის მიმდებარე ტერიტორიაზე შეკრებილები იყვნენ ვეტერანი ძიუდოისტები, მსაჯები, რიგითი გულშემატკივრები.
ბერდია გუგავა: „ - 10 მაისს "რედისონში", 12:00 საათზე, გადაწყდა ჩატარდეს ძიუდოს ფედერაციის ყრილობა. ეს ღია ყრილობა იქნება, ყველას შეუძლია მსურველს, მოყვარულს მოვიდეს, დაესწროს. მე ქუჩიდან არ გავმართავ ახლა პოლემიკას, არ დავუწყებ არავის საუბარს, მობრძანდნენ, იგივე ჩვენი შვილები არიან, ჩვენი მეგობრები არიან, ჩვენი ახალგაზრდა თაობაა, მოვიდნენ, ერთად დავჯდეთ, აუღელვებლად, ყოველგვარი ექსესების გარეშე, მოიტანონ არგუმენტები, მოიტანონ ფაქტები, თუ რა დააშავა ძიუდოს ფედერაციამ, კერძოდ მის თავკაცმა ქევხიშვილმა და დავჯდეთ ოჯახურად, განვიხილოთ ყველაფერი, გადავწყვიტოთ და გავაგრძელოთ მუშაობა. ასე არ გამოვა, წაგებული გამოვა ძიუდო პირველ რიგში, შემდეგ მთელი ქართელი ხალხი.“
ლაშა გუჯეჯიანი: „ -  მე იმ პოზიციიდან ვუყურებ, რომ უმცროს და უფროს ძმებს შორისაც ხდება უთანხმოება, ამ შემთხვევაში ისინი უმცროსი ძმები არიან ჩემი და მე უფროსი ვარ და აქედან გამომდინარე, ისევ მე ვუწვდი ხელს, რომ უნდა შევრიგდეთ. არ უნდა დაზარალდეს, აქ ძალიან ბევრი ახალგაზრდა ძიუდოისტი გვიყურებს და რა მაგალითს ვაძლევთ, რომ ჩვენში არ შეიძლება რაღაცა პრობლემების მოგვარება. აუცილებლად, შეიძლება, რომ ჩვენ ჩვენში მოვგვარდეთ, ეს პირველი და უპირობო არის, რომ ჩვენ ერთმანეთში უნდა მოვგვარდეთ და ის, რომ ყველასთვის, ის ვინ მართავს ამ პროცესებს, ვინ ვის უკან დგას, არავინ არ მაინტერესებს, ერთმნიშვნელოვნად ვიძახი და ვაცხადებ, რომ ყრილობა შეიკრიბება, თუკი ყრილობა გათავისუფლეს დათო ქევხიშვილს და ყრილობაზე იქნება, ყრილობის მხრიდან არგუმენტირებული მოთხოვნები და დასაბუთებული პრეტენზიები, პირველი მე ვიქნები იმ ყრილობის გვერდში“.
გურამ მოდებაძე: „ - აქ ორი მხარე არ არსებობს. აქ არსებობს მთლიანობა, რასაც დათო ქევხიშვილი ჰქვია. დათო ქევხიშვილი ჩემს ხელში გაზრდილია, იგივე არის ანალოგიური ვარლამ ლიპარტელიანი, ავთანდილ ჭრიკიშვილი და იქ კიდევ რამდენიმე სპორტსმენი, რომელიც იქ დგას. ეს არ არის ნამდვილად ქუჩაში და ესეთი ფორმით გამოსვლით გადასაწყვეტი საქმე. ამისთვის არსებობს მეთოდები, ამისთვის არსებობს რაღაც კანონები, პრინციპები და მე მინდა, რომ როგორც პირადი მწვრთნელის გადმოსახედიდან, მე მინდა, რომ მოწოდება გავუკეთო ყველას, როგორც, ისევ და ისევ მიწევს ორივე მხარე, ორივე მხარე არ არსებობს რა, ერთ მხარესაც და მეორე მხარესაც, რომ ეს ყველაფერი უნდა გადაწყდეს ნორმალურ დიალოგში.“

„ქრონიკა პლუსის“ რედაქტორმა ელისო კილაძემ ნარკოტიკის ჩადების საავრაუდო ფაქტი გაასაჯაროვა (რუსთავი-2)
ვიდეომასალა ჟურნალისტს რედაქციაში უცნობმა პირმა რამდენიმე დღის წინ გადასცა. მოგვიანებით გაირკვა, რომ კადრებში ლაშა ვაშაკიძის დაკავებაა გადაღებული, რომელიც დაახლოებით 1 წლის წინ აიყვანეს. მასალაში ჩანს, რომ მას სამოქალაქო ფორმაში ჩაცმული 5 პირი აკავებს. პრესკონფერენცია ჟურნალისტმა ლაშა ვაშაკიძის ადვოკატთან, გაგი მოსიაშვილთან ერთად გამართა. 

ელისო კილაძე: „ -  ჩემთვის უცნობმა პირმა გადმომცა დისკი და მითხრა, რომ ეს არის ჩადების ფაქტი, მასზე ასახულია ჩადების ფაქტი და როდესაც ვკითხე ვინაობა, იცის თუ არა ვის უდებენ ნარკოტიკს ან იარაღს ან ა.შ. მან მითხრა, რომ ვინაობა არ იცის. ეს ფირი სრულად ავტვირთე ფეისბუქის ჩემს გვერდზე, დამიკავშირდა ჩემთვის ასევე უცნობი ქ-ნი, მან მითხრა, რომ ვიდეოფირზე არის მისი მეუღლე ლაშა ვაშაკიძე. მას ნამდვილად ჩაუდეს ნარკოტიკული საშუალება და იარაღი.“ 

გაგი მოსიაშვილი: „ - ამ ვიდეოჩანაწერში რეალურად აბსოლუტურად განსხვავებული რეალობაა სისხლის სამართლის ოფიციალურ საქმესთან მიმართებაში. ჩვენ მზად ვართ, რომ ყველა სამართლებრივი რეაგირება განვახორციელოთ და დავიცვათ ლაშა ვაშაკიძის კანონიერი ინტერესები“.

ლაშა ვაშაკიძის მეუღლე: “ -  მე ვერ ამოვიცანი ვერცერთი ის ორი პიროვნება, რომელიც უშუალოდ მონაწილეობს ჩემი მეუღლის დაკავებაში და რომელიც ამტკიცებს, რომ მხოლო და მხოლოდ ის ორი პიროვნება იყო დაკავების დროს. ვაპირებთ, რა თქმა უნდა, სააპელაციო სასამართლოში ბრძოლას და ძალიან დიდი იმედი მაქვს და ვიმედოვნებთ, რომ სასამართლო არ იქნება მიკერძოებული. საქმეში არ არსებობს უტყუარი მტკიცებულება, კერძოდ არც დაქტალასკოპიური ანაბეჭდი და არც ბიოლოგიური მასალა.“ 

ბიზნესმენ ბესიკ ხარძიანის ვაჟი დედინაცვალს ადანაშაულებს („შაბათის კურიერი“)

მიხეილ ხარძიანი აცხადებს, რომ მრავალმილიონიანი ქონების დაუფლების მიზნით მისმა დედინაცვალმა, ეკა ნონიკაშვილმა ჯერ კიდევ ქმრის სიცოცხლეშივე სცადა გერის მკვლელობა. მიხეილ ხარძიანმა „კურიერს“ დოკუმენტები გადასცა, რომლითაც ირკვევა, რომ ბიზნესმენს მკლელობიდან რამდენიმე კვირაში, ბესო ხარძიანის მრავალმილიონიანი ქონება ნონიკაშვილმა საკუთარ შვილს, ქეთევან ხარძიანს, 5 ობიექტი ჯერ უსასყიდლოდ აჩუქა, შემდეგ კი ისევ, დაახლოებით, ორ კვირაში ისინი მის მეგობრებზე არარეალურ ფასად გააყიდინა. ამ ჩამონათვალშია 1300 კვადრატული მეტრი მიწა წავკისში. დოკუმენტების მიხედვით, ქეთევან ხარძიანმა ნაირა ნებიერიძეს ის 5000 ლარად მიჰყიდა. ხარძიანი ამკიცებს, რომ ფასი არარეალურია და მისი საბაზრო ღირებულება მილიონი ლარია.  ნონიკაშვილის დაქალების სახელზე გადაფორმდა: 1 მლნ-ად შეფასებული სახლი წავკისში, გაყიდეს 5 ათას ლარად.  საოფისე ფართები ვაკეში, აბაშიძის ქუჩაზე, გაყიდეს კვ. მეტრი 375 დოლარად.  ბინები  საბურთალოზე გაიყიდა ასევე საბაზროზე ბევრად უფრო იაფად. ხარძიანები ვარაუდობენ, რომ დედინაცვალმა ქონება კი არ გაყიდა, არამედ გადამალა, რომ მისი ქმრის შვილებისთვის მემკვიდრეობა არ გადაენაწილებინა.

მიხეილ ხარძიანი  პროკურატურაში ჩივის. მიუხედავად იმისა, რომ  სამართალდამცველებს უკვე რამდენიმე თვეა მაგიდაზე მასალები უდევთ,  გამოძიებ არ იწყება. მოკლული ბიზნესმენის შვილი, მიხეილ ხარძიანი ამტკიცებს, რომ მამამისის მეორე ცოლი  ეკა ნონიკაშვილი დოკუმენტების გაყალბებით ბესიკ  ხარძიანის რამდენიმე მილიონიანი ქონების  დაპატრონებას ცდილობს. სახელმწიფოს გადასახადებს ფინანსური მაქინაციებით უმალავს დანარჩენ მემკვიდრეებს, მათ შორის - ბიზნესმენის დედას, სარგებლის გარეშე ტოვებს.

მიხეილ ხარძიანი: „ - თუ ეს ჩემი ეჭვები გამართლდება, ეკა ნონიკაშვილს პირდაპირ კანონი ცნობს უღირს მემკვიდრედ. რაზეც ვერ მიიღებს ვერაფერს... ეს არის ის აგარაკი, რომელიც აუდიტის დასკვნით, მილიონ ლარად არის შეფასებული, რისი მტკიცებულებაც მე გამაჩნია. თუმცა კრიმინალმა ნონიკაშვილმა ფიქტიურად გადაასხვისა მის თაღლით მეგობარზე ნაირა ნებიერიძეზე სულ რაღაც 5 ათას ლარად. გააყალბა დოკუმენტი და დამალა ამ მიწაზე მდებარე ამხელა შენობა-ნაგებობა და მიუთით, რომ მან ვითომ მარტო მიწა გაყიდა  ძველი საკადასტრო კოდით. თუმცა, მას აქვს ახალი საკადასტრო კოდი მინიჭებული, იმიტომ, რომ ამ მიწაზე დგას ამხელა შენობა-ნაგებობა. ამის არსებობა საერთოდ დამალა და ეს არის რა თქმა უნდ,ა სიყალბე და გადასახადებისგან თავის არიდება, იმიტომ, რომ ამხელა თანხას უმალავა სახელმწიფოს... საერთოდ არ ჰქონდა ამ ქონების გასხვისების უფლება იქამდე, რომ სამკვიდრო უნდა გახსნილიყო ზუსტად მამაჩემის მკვლელობიდან 6 თვის თავზე და როცა სამკვიდრო გაიხსნებოდა, ყველა მივიღებდით ჩვენ წილ პროპორციულ ქონებას და შემდეგ როცა მის სახელზე დარეგისტრირდებოდა, თავისი წილი პროპორცია, მერე რა თქმა უნდა, ყველას უფლება გვაქვს  ჩვენს წილს თუ გვინდ გავაჩუქებთ თუ გვინდა გავასხვისებთ. ეს არის პირდაპირი მყარი მტკიცებულება იმისი, რომ მას არ ჰქონდა ქონების გასხვისების უფლება და მან ჩაიდინა სისხლის სამართლის დანაშაული“.     

მიხეილ ხარძიანი ამბობს, რომ მამამისის ქონების მიმართ ინტერესი ეკა ნონიკაშვილმა ჯერ კიდევ ბიზნესმენის სიცოცხლეში გამოავლინა. მისი თქმით, ბესიკ ხარძიანის პატიმრობაში ყოფნის დროს ნონიკაშვილი კუს ტბის წილს ითხოვდა. მიხეილ ხარძიანი ამტკიცებს, რომ  ეკა ნონიკაშვილი განსაკუთრებით მამამისის მკვლელობის შემდეგ გააქტიურდა. საკუთარ შვილებს მემკვიდრეობაზე უარი თავის სასარგებლოდ ათქმევინა და იგივეს დანარჩენი მემკვიდრეებისგანაც ითხოვდა.  

მიხეილ ხარძიანი: „ - ეკა ნონიკაშვილი მიგზავნის ჩემს ძმას ბესო  ხარძიანს და ილია ხარძიანს და ჩემი ძმა  მთხოვს მე და ჩემს დას ქონების გენმიმნდობილობას, სრული ქონების განკარგვით, რომ მიეღო დედამისს. პირდაპირ ვუთხარი, რომ ბესო, რას მეუბნები-მეთქი,  ერთი კვირაა რაც მამა ჩავდეთ მიწაში, რომელიც ჯერ არ გაციებულა და საერთოდ რა ქონებაზე ლაპარაკობ-მეთქი. არა ეს მე კი არ მინდაო,  დედაჩემს უნდაო. აქ უკვე გამიჩნდა იმის საფუძვლიანი ეჭვი, რომ ზუსტად მამაჩემი იყო  ქონებისთვის მოკლული“.

მიხეილ ხარძიანი დარწმუნებულია, რომ მამამისი საკუთარმა ცოლმა მოაკვლევინა. 

მიხეილ ხარძიანი:  „ - ეს იყო, რა თქმა უნდა, ბებიაჩემის ანუ მამაჩემის დედის სიტყვები, რომ ქონებაზე ხმა არ ამოგვეღო იმიტომ, რომ მე და ჩემს დას მოგვკლავდა ქალბატონი ეკა ნონიაშვილი და პირდაპირ მითხრა მან, რომ ქალბატონი ეკამ შეუკვეთა მამაჩემის მკვლელობა“.   

ბესიკ ხარძიანის შვილი ამბობს, რომ მისი მკვლელობის მცდელობაც იყო. მამამისის დაკრძალვიდან რამდენიმე დღეში მოპედით საეჭვო პიროვნება მის საცხოვრებელ სახლთანაც იყო და ავტომობილით გადაადგილებისას საავარიო სიტუაცია შეუქმნა. ხარძიანის ინფორმაციით, მომხდარზე რეაგირება სამართალდამცველებს მაშინვე სთხოვა. რეაგირებას მიხეილ ხარძიანი მის სხვა საჩივრებზეც ელოდება, მათ შორის ეკა ნონიკაშვილის დანაშაულებრივ ქმედებებზე, რომლის მტკიცებულებების საგამოძიებო უწყებაში უკვე წარდგენილი აქვს.  მიხეილ ხარძიანი ვარაუდობს, რომ პროკურატურა ეკა ნონიკაშვილთან გარიგებულია. 

მიხეილ ხარძიანი:  „ - სამი წელია ვუყურებ პროკურატურას და უმოქმედოდ არის და ზოგადად ამ ყველაფრიდან გამომდინარე მიჩნდება კიდევ ეჭვი, რომ არიან მასთან პირდაპირ ან ირიბ კავშირში ნონიკავილთან და უბრალოდ მე მათ მოვუწოდებ, დროუალდ გახსნან მკვლელობის საქმეც, დროულად აღძრან კა ნონიკაშვილის საქმე და თუ კი, კიდევ ასეთი უმოქმედობა იქნება, ადრე თუ გვიან სამართალი ნამდვილად იზეიმებს და დღეს რომ იყენებენ მის თანამდებობის სკამებს ახლომომავალში გადაინაცვლებენ მართლმსაჯულების სკამებზე და იქ მოვთხოვ მე პასუხს. ზოგადად მაღალჩინოსნებს ვინ არიან უშალოდ მამაჩემის მკვლელობაში გარეული და ვინც აფარებს ხელს ნონიკაშვილს რომ ეს საქმე არ აღიძრას.“ 

მიხეილ ხარძიანის ბრალდებებს მამამისი მეორე ოჯახი არ პასუხობს.  

ხარძიანის ადვოკატს აინტერესებს, რა ხდება მიხეილ ხარძიანზე თავდასხმის საქმეში და რატომ არ ანიჭებენ მას დაზარალებულის უფლებამონაცვლის სტატუსს, მამამისის მკვლელობის საქმეში. 

კობა კობახიძე: „ - გამოძიებას არ იწყებენ. ამ შემთხვევაში არ აქვთ უფლება მათ, დისკრეციული მოვალეობა არ აქვთ, უფლებამოსილება იმის, რომ არ დაიწყონ ან დაიწყონ. არც მოუმართავთ, რომ ეს არის სამოქალაქო დავის საქმე, არ ის რომ სტანდარტები არ არის ,  როგორც იციან წესით. უბრალოდ, არც პასუხს გვცემენ, შემოდებული აქვთ თაროზე, როცა უნდათ, თუ დასჭირდებათ დაიწყებენ გამოძიებას. რატომ არ იწყებენ და ჩვენ გვაქვს საფუძვლიანი ეჭვი, ყოველშემთხვევაში, ჩემი დაცვის ქვეშ მყოფებს, რომ გარკვუელი გარიგება არსებობს მათ შორის - ბესიკ ხარძიანის მკვლელობის საქმეზე, სადაც უფლებამონაცვლედ ცნეს ეკა ნონიკაშვილი და არა ჩვენ.“ 

მიხეილ ხარძიანი  სიმართლის დასადგენად სამართლებრივი ბრძოლის გაგრძელებას აპირებს. 

მეუფე იაკობი თანახმაა პრეზიდენტმა მამა გიორგი მამალაძე შეიწყალოს, ოღონდ ციხიდან გამოსვლის შემდეგ დეკანოზი უნდა დადუმდეს („შაბათის კურიერი“)

თუ გიორგი მამალაძე დუმილს დაარღევს, მაშინ პატრიარქის ქორეპისკოპოსი პირობას დებს, რომ მღვდელს ეკლესიიდან განკვეთავენ, ყველა იმ პირს კი, ვინც დეკანოზს დაიცავს, ღია ომს გამოუცხადებს. 

სიუჟეტის მიხედვით, „ულტიმატუმი ციანიდის საქმის ერთ-ერთმა მთავარმა ფიგურანტმა პატიმრობაში მყოფი მღვდლის დამცველებს ვაშინგტონიდან წაუყენა, სადაც ბოლო 6 თვის განმავლობაში უკვე მესამედ ჩავიდა.  არის ერთი საინტერესო დეტალი. აშშ-ში ყოველ 2 თვეში ერთხელ ბოდბელმა ეპისკოპოსმა ვიზიტები მას შემდეგ დაგეგმა, რაც პატრიარქმა მოსაყდრედ შიო დაასახელა. საპატრიარქოში ყველამ იცის, რომ მეუფე იაკობსა და მეუფე შიოს შორის მეუფე შიოს დაწინაურების შემდეგ ურთიერთობა დაიძაბა. დღესაც როდესაც „კურიერთან“ ექსკლუზიური ინტერვიუში ქორეპისკოპოსი ამბობს, რომ მოსაყდრე შიო რიგითი მღვდელმთავარია და არანაირი განსაკუთრებული უფლებები მისთვის მოსაყდრედ დასახელების შემდეგ არ მიუნიჭებიათ, ის რეალურად ასახელებს, რომ სამივე ქორეპისკოპოსი, ანუ მეუფე იაკობი,  მეუფე შიო და მეუფე თეოდორე ჭუაძე თანაბარი უფლებამოსილების პირები არიან. მეუფე იაკობი ამბობს, რომ მღვდელმთავრების დაპირისპირებას ცდილობენ და ამაში გარეშე პირები არიან ჩართულნი.“ 

მეუფე იაკობი: „ - სახელმწიფო დეპარტამენტიდან მოგვივიდა თანხმობა, შეადგინეს პროგრამა, რაც ვთხოვეთ ზუსტად ისე გააკეთეს, ჩვენი თხოვნა რაც იყო... სახელმწიფო დეპარტამენტში ევროპისა და ევრაზიის ბიუროს წარმომადგენლები  იქნებიან უშუალოდ და ალბათ,  გავივლით რაღაც ჩვენთვის მნიშვნელოვან საკითხებს, როგორც ქვეყნისთვის,  ისე ეკლესიისთვის... ამერიკას ხომ გააჩნია თავისი ინტერესები საქართველოსთან მიმართებაში და ისეთი ძლიერი ინსტიტუტი, როგორიც ეკლესიაა, მასთან ურთიერთობა ენდომებათ თუ არა? თავისთავად ენდომებათ... როგორც მე არ მეკითხება თავიანთ ეპარქიაში რას გააკეთებს ან სად წავლენ პატრიარქის კურთხევით,  ისე არ არის ვინმეს გადასაწყვეტი სად დავდივარ და სად არა.  თუ მკითხავენ სინოდზე, ყველას გავცემ პასუხს და მე მზად ვარ,  რომ იმათაც დავეხმარო, თუ რამე სჭირდებათ. ჩემზე ბევრს ლაპარაკობენ ხოლმე და გადახედეთ - რომელ ეპარქიებშიც ვყოფილვარ, იცით ჩემი თანამდებობა, ჯერჯერობით ხომ?  რაც მქონდა ამ წლებში ერთი თეთრი არ მაქვს ეპარქიიდან წაღებული, იმათთვის მაქვს დამატებული პირიქით. ჩემზე რა უნდა თქვან? საბაბიც არ აქვთ... მეუფე შიოს მანამდე რა უფლებებიც ჰქონდა, ის უფლებები აქვს. მოსაყდრე არის დადგენილი და ეს არის გახსნილი ანდერძი, წინასწარ გაცხადებული ანდერძია და მოსაყდრეს მაშინ ეძლევა უფლება, ჯვარი წერია, რაღაც ცოტა მძიმე სიტუაციები რომ არის. ამიტომ, ჩვეულებრივ, როგორც ავალებდა ხოლმე ისეა, უბრალოდ უფრო დიდი ხანი არის უწმინდესთან, როგორც ავალებდა ხომ ქორეპისკოპოსს, ისევე ავალებს, ჩვენც ასე გვავალებს... კი უნდათ, რომ ურთიერთობები ვიღაცეებს არიონ, მაგრამ ჭკვიანი ხალხი ვართ ეპისკოპოსები, მე ვფიქრო  და მაგ სულელურ ნაბიჯებს არ გადავდგამთ... გემოვნებაზე საერთოდ არ დაობენ, ხომ? ზოგს ტორტი მოსწონს, ზოგს რუსული პეროგი. მე მტრის ხატს არ ვქმნი, მაგრამ ტერიტორიას, ვინც მართმევს, როგორ ვიმეგობრო მე მასთან“.

იაკობი ამტკიცებს, რომ რუსეთის მიმართ კეთილგანწყობილი მღვდლები მასთან საჯაროდ კითხვის დასმას ვერ ბედავენ იმის თაობაზე თუ რატომ გადაწყვიტა საპატრიარქოს საგანმანათლებლო სისტემა ამერიკულ მოდელზე ააწყოს.

მეუფე იაკობი: „ - ჩემთან არ საუბრობენ მაგ თემაზე და მართლა ვერ გეტყვით, შეიძლება ვერ ბედავენ და იმიტომ  ვერ საუბრობენ, არ ვიცი.... როდესაც დასავლეთ ევროპის ეპარქია ერთიანი იყო, მაშინ ხელფასები ჰქონდათ [მღვდლებს].  რომ გაიყო, იქიდან არ გამოჰყოფიათ, რასაც იღებდნენ, გადაჰყვათ ისევ იმ ეპარქიას, ახლა 20 ეპარქიაც ისე გვყავს. ჩვენთან ის ფული ჩვენი გამდიდრებისთვის არ არის, სკოლებში იხარჯება და ხალხია დასაქმებული. ვფიქრობთ, შეიძლება მომავალ წელს სხვა დაფინანსება იყოს აბსოლუტურად. მე ვფიქრობ ყველას უნდა მიეცეს, საპტრიაქროზეა და არ არის კონკრეტულ ეპარქიებზე გაცემული ფული... პრეზიდენტის პრეროგატივაა [შეწყალება], თორემ პრეზიდენტს ცალსახა დისკრეცია აქვს, უნდა დამნაშავე იყოს, მისჯილი ჰქონდეს, გაუშვას. რადგან მივეცით მაგის უფლება პრეზიდენტს, მერე მე ვფიქრობ, რომ მორალურად გამართლებული არ იქნება, რატო გაუშვი და რატომ გამოუშვი. მე არ ვიქნები ის ადამიანი, ვინც მაგას დაიწყებს, რატომ გაუშვი, რატომ გამოუშვი..  დღეს როცა ის [მამალაძე] ციხეშია, მე არაფერს ვლაპარაკობ მაგაზე, ძირითადად, ვერიდები საერთოდ. თუ გამოვიდა და მასე გააგრძელა, არ მგონია, რომ პრეზიდენტსაც მოვუწონოთ ეგ საქციელი. უკვე არავის არ ვაპატიებ, გარეთ რომ დაიწყოს, ვინც დაიცავს, იმათაც მივხედავ. თვითონ ხომ იცის და ღმერთმა იცის, დამნაშავეა თუ არა. გადახედეთ და დამისახელეთ ისეთი  ავტორიტეტული პიროვნება, რომელსაც ოდესმე ხმა ამოუღია უსამართლობისთვის, რომელიც მაგას იცავს. თუ დამისახელებთ ერთს მაინც, მაშინ ვიტყვი რომ ყველაფერი კარგად არის.  ახლა რომ გამოდიან, ზოგს შეიძლება სხვა რაღაც ეწვის და იმიტომ იცავენ.“ 

მამალაძის დუმილზე იქნება დამოკიდებული მისი მომავალი. თუ თავისუფლებაზე მყოფი მღვდელი ღიად ილაპარაკებს ეკლესიის შიგნით არსებულ პრობლემებზე, ის ჯვრის გარეშე დარჩება. მეუფე იაკობმა იცის, რომ სინოდზე ამ გადაწყვეტილებას მხარს ყველა მღვდელმთავარი არ დაუჭერს, თუმცა, დარწმუნებულია, რომ საკითხს მაინც გაიტანს.

მეუფე იაკობი:“ -  რომ გამოუშვებენ, მერე უკვე არაფერი. მე ვფიქრობ სინოდზე დავაყენებთ მაგ საკითხს. მოწინააღმდეგე შეიძლება 3-4 კაცი იყო, მაგრამ არაფერია, გადავლახავთ მაგას.“ 

სიუჟეტის ხაზგასმით, „ინტერვიუ მხოლოდ ვაშინგტონში და არანაირი კონტაქტი მედიასთან საქართველოში, ასეთია მეუფე იაკობის ტაქტიკა. მღვდელმთავრის ეს გადაწყვეტილება კი აჩენს მთავარ კითხვას - ვის უმტკიცებს და რას უმტკიცებს ვაშინგტონიდან ბოდბელი ეპისკოპოსი ყოველ ორ თვეში ერთხელ?“  

ციანიდის საქმის ოქროს მოწმემ საქართველო დატოვა და ევროპას პოლიტიკურ თავშესაფარს სთხოვს („შაბათის კურიერი“)
პატიმრობაში მყოფი მღვდლის, მამა გიორგი მამალაძის სიძე, ლაშა დვალიშვილი ამტკიცებს, რომ პროკურატურა ცდილობს მას აღიარებინოს, რომ ციანიდი მღვდლის დავალებით ქვემო ქართლში მან შეიძინა და  ამისთვის გიორგი მამალაძეს 1000 დოლარი გამოართვა. მოწმე ლაშა დვალიშვილი სასამართლოზეც და მანამდე პროკურატურაშიც რამდენიმეჯერ დაკითხეს.  თუმცა, სამართალდამცველები მის წინააღმდეგ ბოლო პერიოდში გააქტიურდნენ. სამართალდამცველები ეძებენ პირს, ვინც მღვდელს ციანიდი მისცა. მთავარი ეჭვმიტანილი კი სწორედ მოწმე დვალიშვილია.  ლაშა დვალიშვილი იყო ბოლო ადამიანი, ვინც მამა გიორგი მამლაძესთან გაფრენამდე კონტაქტობდა. მღვდელი აეროპორტში მისი მანქანით წავიდა და დეკანოზის დაკავების შემდეგ დვალიშვილის სახლში ჩხრეკაც ჩატარდა. გამომძიებლები ციანიდის კვალს წამლების ყუთში ეძებდნენ. 

ლაშა დვალიშვილი: „ - არ გამოვრიცხავ, რომ მოვითხოვო პოლიტიკური თავშესაფარი. იმიტომ, რომ ჩემზე ხორციელდება ზეწოლა. მართალ ადამიანზე ხორციელდება ზეწოლა... ვხედავ სერიოზულ დარღვევებს იმიტომ კი არა რომ მე ვარ,  მართალი ადამიანის წინააღმდეგ მიდის სერიოზული ზეწოლა, იმიტომ, რომ "გაპრავდეს" ის წამე, რომელსაც ე.წ. საუკუნის საქმე ჰქვია. არ მაქვს იმის განცდა და ვერც ვერავინ მომცემს იმის გარანტიას რომ ასე ტყუილა უბრალოდ არ შეთხზავენ, შეთითხნიან რაღაცეებს და არ შეკერავენ საქმეს. მე  ვარ ამ რაღაც დიდი საქმის ერთი განტევების ვაცი, რომელიც უნდა შევეწირო ამას და არ მაქვს არანირი სურვილი, რომ შევეწირო. იმიტომ რომ ვარ სრულიად უდანაშაულო.  ეს იქნება მათი საქმის, ასე რომ ვთქვათ - ჟარგონულად, გაპრავება. ეგ იქნება მაგ საქმის წერტილი... მკითხეს თუ ვიყავი ნამყოფი - აღარ მახსოვს ზუსტად, დმანისი თუ ბოლნისი და მაშინ ვერ გავიხსენე რატომღაც, ვიყავი თუ არა მე იქ ნამყოფი, მაგრამ მერე ცოტა გვიან აღვიდგინე, რომ მე ვიყავი ნამდვილად სვანებთან დაპატიჟებული  ამ დღესასწაულზე. მე ვიყმოფებოდი ლამპრობაზე ერთ-ერთი ახლობლის ოჯახში ვიყავი დაპატიჟებული დმანისში.  ჩავედი ერთ საღამოს მე ჩემს ახლობლებთან ერთად, როგორც ხდება, მერე იქ სუფრა, მერე 12 საათის შემდეგ ლამპრით ხელში, მეორე დილით გამოვედით ნაბახუსევზე და დავბრუნდით თბილისში... მამა გიორგის მანქანა, გაფუჭებული რომ იყო, შემოსასვლელში ლუკოილის ბენზინგასამართ სადგურზე, სადაც დალუქეს. ეს ხომ ყველამ კარგად იცის, გამოძიებამ ხომ იცის? მე რომ მთხოვა ადამიანმა, მე ვუთხარი, მე მყავდა სახლში სტუმარი და მქონდა 1 ჭიქა ლუდი დალეული,  მე ვერ წაგიყვან ვერსად იმიტომ, რომ მაინც ნასვამი ვარ-მეთქი. აქედან გამომდინარე, არ მინდა შენი წაყვანა, უბრალოდ, მანქანა მათხოვეო და დილას მოგიყვანს ჩემი მძღოლიო. ეგ იყო და ეგ, მეტი არაფერი. მანქანის თხოვებამ შეიძლება რაღაც ეჭვი შეიტანოს?“    

მღვდლის დაკავებიდან რამდენიმე საათში პროკურატურამ დეკანოზის სიძის სახლში ჩხრეკა ჩაატარა.  დვალიშვილის მეუღლე, იხსენებს, რომ ბავშვებთან ერთად მარტო იმყოფებოდა.  გამომძიებლებმა გაჩხრიკეს სახლი და ყველა ოთახში ეძებდნენ მხოლოდ ერთს - ციანდს.  დვალიშვილის მეუღლე იხსენებს, რომ სამართლადამცველები მას ფსიქოლოგიური  ზეწოლის ქვეშ ამყოფებდნენ.

ნათია მაღლაკელიძე: „ - არაფერი არ ვიცოდი და ცოტა ხანში მეკითხება. მამაოებთან რა ურთიერთობა გაქვსო? მეთქი მამაოებთან, სულიერი მამაც მყავს, შვილს მამაო ჰყავს ნათლია, მყავს დისშვილი ნათესავი მამაო... რომელიო? მამა გიორგი მეთქი და რა ხარ შენ მამა გიორგისიო? დეიდად ვეკუთვნი დედამისი ჩემი ბიძაშვილია-მეთქი და ჩვენ ძალიან ახლო ურთიერთობა გვაქვს, ძალიან შორიდან მოყოლებული-მეთქი და კარგი კარგითო მითხრა. ამით დაამთავრა ლაპარაკი, მაგრამ მიმახვედრა, რომ იყო მამა გიორგიზე ლაპარაკი“. 

ცანიდის საქმიდან თითქმის წელიწადნახევრის შემდეგ დვალიშვილის მსგავსად შესაძლოა გადაწყვეტილება მთელმა ოჯახმა მიიღოს.  პროკურატურის უნდობლობის გამო არ არის გამორიცხული, რომ თავშესაფარი  ოჯახმაც მოითხოვოს. დვალიშვილის მეუღლე ამბობს, რომ პროკურატურა ჩიხიდან გამოსავალს ეძებს და ცდილობენ, რომ ციანიდის შეძენის და დეკანოზისთვის გადაცემის ფაქტი, სწორედ დვალიშვილს დააბრალონ. 

ნათია მაღლაკელიძე: „ - მე ვფიქრობ, რომ  მაინც ჩიხში მოექცა გამოძიება. ცდილობენ, რომ ალბათ ლაშათი დახურონ საქმე და შეაწმინდონ ხელი. არ ვიცი, მე მეტს ვერაფერს ვფიქრობ.  აბსოლუტურად უდანაშაუალო ადამიანს, ასეთ განცხადებეს უკეთებენ არანაირი ეჭვის და არანაირი  ფაქტი არ უდევთ“.
შალვა ნათელაშვილი სიგარეტის აკრძალვასთან დაკავშირებით მიღებული კანონის გაუქმებას მოითხოვს
ლეიბორისტული პარტიის ლიდერი საკონსტიტუციო სასამართლოს მიმართავს. ლეიბორისტების ლიდერის შეფასებით, კანონი დისკრიმინაციულია და საერთაშორისო სამართლის ნორმებს ეწინააღმდეგება. შალვა ნათელაშვილი თვლის, რომ ხელისუფლებამ კანონი ბიუჯეტის შევსების და ტელევიზიებისთვის სარეკლამო შემოსავლების შეზღუდვით მიიღო. 

შალვა ნათელაშვილი: „ - მოხდა უპრეცედენტო რამ, ხელისუფლებამ ლეგალიზაცია მისცა ნარკომოხმარებას და ბიუჯეტის შესავსებად სიგარეტის მოწევაზე დაკისრებული ჯარიმებთ აპირებს დამატებითი მილიონების შოვნას. შესაბამისად, ჩვენ შეგვაქვს სარჩელი საქართველოს საკონსტიტუციო სასამართლოში რათა გაუქმებულ იქნას მიღებული ანტი-დემოკრატიული, დისკრიმინაციული და საერთაშორისო სამართლის დამრღვევი ნორმები.“
„კურიერის“ ჟურნალისტმა შოთა კიკნაძემ ექსპერიმენტი ჩაატარა პარკირებასთან დაკავშირებით („შაბათის კურიერი“)

ჟურნალისტმა ავტომობილი ვაკეში, აბაშიძის ქუჩაზე  შშმ პირებისათვის განკუთვნილ პარკინგზე გააჩერა და დატოვა. აღმოჩნდა, რომ მანქანა საჯარიმო სადგომზე არ წაიყვანეს და შშმ პირებისათვის გამოყოფილ ისედაც ცოტა სადგომს არაუფლებამოსილი პირები ხშირად იკავებენ. არადა მერიამ ევაკუატორები უკვე დაიქირავა და მათ  4 თვეში 80 000 ლარი უნდა გადაუხადოს. 

თბილისის სატრანსპორტო კომპანიამ სითი პარკთან ხელშეკრულების გაწყვეტის შემდეგ 2 ევაკუატორი დაიქირავა. კონტრაქტი ტენდერის გარეშე 1 პირთან მოლაპარაკებების გზით გააფორმა და ამისათვის ჯამში 80 000 ლარს გადაიხდის, „კურიერმა“ კი გაარკვია რომ უკვე 1 თვეა ევაკუატორების მფლობელები ფულს სატრანსპორტო კომპანიიდან იღებენ, თუმცა რეალურად მათ ამ თანხას ჩუქნიან და სამუშაოებს არ ასრულებენ. 

გივი კუბლაშვილი: „ - ჩნდება ძალიან დიდი ეჭვი, რომ ამ კორუფციულ სქემაში არის თავად შპს თბილისის ტრანპორტის კომპანიის ხელმძღვანელიც და თბილისის მერიც გარეული. კომპანიას ვუხდით ჩვენ უკვე თანხას, მაგრამ ის არ მუშაობს. ვის ჯიბეში მიდის ეს თანხები მარტივი მისახვედრია. არავის ეგონოს, რომ მხოლოდ ამ 80 000 ლარზე არის საუბარი. თბილისის ბიუჯეტიდან მიეცა მლნ 455 000 ლარი იმისთვის, რომ ისევ ჩვენი მანქანების მოსაპარად და ისევ ჩვენი ჯიბიდან თანხის ამოსაღებად მოაწყოს ახალმა კომპანიამ მოდი ასე დავარქვათ კალაპარკმა ინფრასტრუქტურა.“ 

სატრანსპორტო კომპანია ფულს მომსახურებისათვის ფირმა „სითიესს“ უხდის.  საჯარო რეესტრის ეროვნული სააგენტოს მონაცემებით, ეს კომპანია ხელშეკრულების გაფორმებამდე 1 თვით ადრე დაარსდა. რეგისტრაციის მისამართი ნაძალადევის რაიონია, სადაც კურიერის გადამღებ ჯგუფს კომპანიის ოფისი არ დახვდა. აქ მფლობელის, მამუკა ჩიკვაიძის მშობლები ცხოვრობენ. 

„კურიერი“ თბილისის სატრანსპორტო კომპანიის ავტოსადგომზეც მივიდა, სადაც წესით, დამრღვევი მძღოლების მანქანები უნდა იყოს. ტერიტორიაზე არცერთი ავტომანქანა არ იყო. იქ ჯერ კიდევ სარემონტო სამუშაოები მიდის. ამის შემდეგ  „კურიერმა“ წერილი დედაქალაქის სატრანსპორტო კომპანიას გაუგზავნა და დაინტერესდა, რამდენი ავტომანქანა გადაიყვანეს ბოლო 2 კვირის განმავლობაში საჯარიმოზე. კომპანიამ „კურიერს“ არ უპასუხა. 
ლელა სეთურიძე: „ - როდესაც 1 თვე შესრულდება, სადაც გამოიკვეთება ანუ ზუსტად გვეცოდინება თვითონ ჯარიმები პროცენტულად და მერე  მოგვიანებით გავაკეთებთ კომენტარს თვითონ მაგ მიმართულებითაც რა სამუშაოები შესრულდა“. 

სიუჟეტის მიხედვით, „ის, რის გამოც "სითი პარკს" ხელშეკრულება შეუწყდა, დასაშვები აღმოჩნდა თბილისის სატრანსპორტო კომპანიისათვის. დარღვევების გრძელ ჩამონათვალში ხელშეკრულების შეწყვეტის ერთ-ერთი საფუძველი კანდელაკის 23 და 25 ნომერში მანიშნებელი აბრების არასწრორ ადგილას დამონტაჟება გახდა. "სითი პარკი" თითქმის 1 თვეა წავიდა, ახალმა კომპანიამ კი, ახალი აბრები ისევ იმ ტერიტორიაზე დადგა, რის გამოც, მერია "სითი პარკს" ედავებოდა“. 

თამარ შუბითიძე: „ -  500-მდე მისამართზე მერიის მიერ მითითებული პრობლემები არ წარმოადგენდა რეალობას, მაშინ, როდესაც კანდელაკის ქუჩაზე დაიწყო ინფრასტრუქტურის მოწყობა, ზუსტად იმავე ლოკაციებზე განათავსა პარკირების ნიშნები, როგორც ეს ჰქონდა "სითი პარკს" განთავსებული. შესაბამისად, მიგვაჩნია და კიდევ ერთხელ ვრწმუნდებით, რომ მიღებული გადაწყვეტილება არ იყო სამართლებრივ საფუძვლებზე დაყრდნობით და რომ ორმაგ სტანდარტებს აქვს ამ შემთხვევაში ადგილი. სატრანსპორტო კომპანია იგივე სისტემით, იგივე წესით აგრძელებს მუშაობას, როგორც ამას აკეთებდა აქამდე "სითი პარკი".

კომპანია "სითი პარკი" სამართლებრივი დავისთვის ემზადება. საერთაშორისო იურიდიულმა კომპანია "ფრეშფილდმა", რომელიც "სითი პარკის" ინტერესებს საერთაშორისო დავის დროს დაიცავს, საქართვლოს პრეზიდენტს, პრემიერის და იუსტიციის სამინისტროს წერილი გაუგზავნა და მორიგება შესთავაზა. მთავრობის ადმინისტრაციიდან პასუხი მიიღო, რომ ისინი ამ საკითხში არ ერევიან. სოლიდური ჯარიმის მოთხოვნით სითი პარკი ლონდონის არბიტრაჟში მიდის.
ნანა ავალიანი: „ - როდესაც მხარე ასაჩივრებს გარკვეულ ქმედებას ან აქტს, მანამ, სანამ სასამართლო მიიღებს საბოლოო გადაწყვეტილებას, ეს აქტი არ ითვლება კანონიერ ძალაში შესულად. თუმცა, მიუხედავად ამისა, სასამართლომ არ გაითვალისწინა ჩვენი ეს მოთხოვნა და შედეგად მივიღეთ ის, რომ 10 აპრილიდან შეწყდა ხელშეკრულება. ვიტოვებთ უფლებას, რომ წავიდეთ და საქმე გავასაჩივროთ საერთაშორისო არბიტრაჟში, თუმცა, მაინც დიდი იმედი გვაქვს, რომ აქ ადგილობრივ დონეზე შევძლებთ ჩვენი, ასე ვთქვათ სიმართლის დამტკიცებას.“
თუ არბიტრაჟი თბილისის მერიას გამტყუნებს, მაშინ დედაქალაქის მოსახლეობას "სითი პარკისთვის" სოლიდური კომპენსაციის გადახდა მოუწევს.

ბოლო გამოკითხვები აჩვენებს, რომ მოსახლეობა აღარც სახელმწიფო ინსტიტუციებს ენდობა და აღარც - პოლიტიკოსებს („შაბათის კურიერი“)

„კურიერმა“  NDI-ის კვლევები გააანალიზა. ეკლესია, რომელიც ბოლო დროის ყველაზე გავლენიანი ინსტიტუცია იყო, ნდობას კარგავს. მაგალითად, ბოლოს, 2 წლის წინ გამოკითხულთა 75% ამბობდა, რომ საპატრიარქოს მუშაობას დადებითად აფასებს, ახლა კი ასეთი მხოლოდ 56%-ია. 

უმძიმესი მდგომარეობა აქვს პარლამენტს. ასეთი უნდობლობა მოსახლეობას დეპუტატების მიმართ ჯერ არ ჰქონია. კრიტიკულია სასამართლოში ვითარება. დღეს მოსამართლეების საქმიანობით ყველაზე მეტი ადამიანია უკმაყოფილო. 

ყველაზე მეტად NDI-ის ბოლო კვლევით, ხალხმა ნდობა პარლამენტის მიმართ დაკარგა. 2012 წლის თებერვალში მოსახლეობის 14% ამბობდა, რომ არ მოსწონს დეპუტატების მუშაობა, ამ აზრზე ახლა ხალხის 35%-ია. ეს ისტორიული მაქსიმუმია. დღეს საქართველოსი პიკს მიაღწია იმ მოქალაქეთა რიცხვმა, ვინც მის მიერ არჩეული პარლამენტარების მუშაობით უკმაყოფილოა.

ნოდარ ხარშილაძე: „ - ეს რას ნიშნავს, რომ საქართველოში ეს ბრეჟნევის ეპოქის შემოსვლასთან ერთად, რომელიც არის ასე ვთქვათ სტაგნაცია, ხალხს ნელ-ნელა, მაგრამ აბსოლუტურად შეუჩერებელია ეს პროცესი ამ ეტაპზე, ეკარგება რწმენა თვითონ სახლმწიფოსა და მის სისტემაში... ბოლო 5-6 წელიწადს რომ შევხედოთ, ეხლა ახალი რა რეფორმა გაკეთდა საქართველოში, ახლა რომ ჩაატაროთ თქვენ კვლევა და რომ კითხოთ, ძალიან რთულია, რომ ვინმემ გიპასუხოთ. ეს ხდება საპარლამენტო რესპუბლიკის პირობებში, ახალი კონსტიტუცია უკვე შესულია ძალაში, რომლის მიხედვითაც, პარლამენტი უნდა იყოს მთავარი ორგანო ქვეყანაში. მის მიმართ ხალხის ესეთი ნეგატიური დამოკიდებულება ნიშნავს, რომ მთლიანად სახელისუფლებო სტრუქტურას არ ენდობა ადამიანები. ეს რა თქმა უნდა, გამოწვეულია პიროვნებებით, რომლებიც ახლა ბოლო პერიოდია პარლამენტში არიან წამყვანი ფიგურები და ხალხი აშკარად ხედავს, რომ ისინი ერთი კაცის დავალებებს ასრულებენ და სხვა არაფერი არ არის და ეს დავალებები არის ხშირად კატასტროფული. ახლა ახალი კონსტიტუცია როგორც მივიღეთ, რა პირობებითაც და მთლიანად უსაფრთხოების სისტემა რომ მოვშალეთ ამ ახალი კონსტიტუციის მიღებით, ერთ-ერთი მაგალითია იმისი, თუ რამდენად დამანგრეველი არის ეს ერთი მაყურებლის თეატრის ეფექტი“.

ისტორიულ მაქსიმუმზეა უნდობლობა სასამართლოს მიმართაც. 2012 წელს ხალხის 18% ამბობდა, რომ არ მოსწონს მოსამართლეების საქმიანობა. შემცირდა იმ მოქალაქეების რიცხვი, ვინც სასამართლოს მუშაობას დადებითად აფასებდა.

ანა დოლიძე: „ - 2012 წლის მერე დამსჯელობითი რეპრესიული შინაარსი ამ ინტიტუტმა დაკარგა, მაგრამ ჩვენ ღიად დავინახეთ რა, რომ ის, ვინც ჩვენ გვეგონა, რომ უნდა ყოფილიყო მაღალი, უხვი, მდაბალი, ანუ გამორჩეული თავისი მახასიათებლებით, როგორც მოსამართლე, არ იმსახურებს ამ წოდებას და ამ მანტიას... რაღაცა მოლოდინი იყო, რომ ეს ოდიოზური პირები, ამ სადამსჯელო, რეპრესიული მექანიზმის ნაწილი ვინც იყო, მაგალითად მურუსიძე, ის შეიცვლებოდა, მაგრამ სინამდვილეში, არა მარტო არ შეიცვალა, ეს არის მინიმუმი, რა მოხდა, დღეს პირობითად რომ ვთქვათ, მურუსიძეები უკვე ტელევიზორში არიან ყოველდღე. სხვებს ჭკუას არიგებენ და საერთოდ არ აწუხებთ ნამუსი არაფრისთვის. ანუ ის განცდა, რომ მოხდა უდიდესი უსამართლობა 2012 წლის მერე, უდაოდ გამძაფრდა“.

დაეცა ეკლესიის რეიტინგიც. 2015 წელს გამოკითხულთა 75% მართლმადიდებლური ეკლესიის საქმიანობას დადებითად აფასებდა, 2018-ში კი 19%-იანი ვარდნა დაფიქსირდა. დღეს ეკლესიის საქმიანობას დადებითად გამოკითხულთა 56% აფასებს. წლების განმავლობაში ეკლესია ნდობის რეიტინგში პირველ ადგილს იკავებდა. წელს ის პირველ პოზიციას იუსტიციის სახლებთან და ჯართან იყოფს.

გია ნოდია: „ - ეკლესიის გავლენის ერთგვარი პიკი იყო ენმ-ის ხელისუფლების ბოლო პერიოდი, როდესაც ოპოზიციაც და იმდროინდელი ხელისუფლებაც თითქოს ეკლესიაში ხედავდნენ რაღაც აბიტრს ერთგვარად და ყველა, ეკლესიის მიმართ რაღაც მოწიწებას გამოთქვამდა ერთის მხრივ და რაღაც თითქოს გამსჯელად მიიჩნევდა. მაგრამ, 2012 წლის არჩევნებში ისე მოხდა, რომ ბევრი ადამიანის თვალში ეკლესია გახდა ერთ-ერთი მხარის მხარდამჭერი და ამან ეკლესიის პრესტიჟზე დადებითად არ იმოქმედა.“
ჭყონდიდელი ეპისკოპოსი ფიქრობს, რომ პრობლემების მიზეზები საპატრიარქოს შიგნით უნდა ვეძებოთ.

მეუფე პეტრე: „ - ეს არის მოცემულობა, რომელმაც ჩვენ უნდა დაგვაფიქროს. მე ვიტყოდი, რომ მაინც მთავარი პასუხისმგებლობა ამ შემთხვევაში ეკისრება იმ ადამიანების ჯგუფს, რომლებიც წარმოადგენენ საქართველოს საპატრიარქოს გარემოცვას, უწმინდესისას, ანუ ადმინისტრაციას, მმართველობას და ამ მმართველობაში რომ რაღაც პროცესი არის გაჯანსაღების მისაღები, უფრო მეტი ეფექტურობა გვჭირდება, ჩვენ ამას წლებია ვამბობთ.“
მამა ანდრია (ჯაღმაიძე): „  - ადამიანები, რომლებიც გამოიკითხნენ, მათ პასუხები გასცეს იმის მიხედვით, რასაც უყურებენ და ისმენენ სატელევიზიო და ინტერნეტსივრციდან. ეკლესიას საუკუნის მანძილზე საკუთარი პრობლემების გადაწყვეტის დიდი გამოცდილება დაუგროვდა და თუ ვინმეს მიაჩნია, რომ რეფორმების ტენდერია გამოცხადებული აქ და ყველაზე უფრო რეფორმატორ ავტორს მართვის სადავეები გადაეცემა, ეს არის სრულიად არაეკლესიური სული და ვერანაირი წმინდა წერილის ციტატებით აი ამ პროგრამას ვეღარ გააკეთილშობილებ.“
ეროვნულ-დემოკრატიული ინსტიტუტი მორიგ კვლევას ივნისში ჩაატარებს და საზოგადოებაში არსებულ ტენდენციებს საპრეზიდენტო არჩევნებამდე 6 თვით ადრე შეისწავლის.

4 მაისს ახმეტის რაიონში მსოფლიო ჩემპიონი, 26 წლის გიგა ტყემალაძე დაიღუპა 
გიგა ტყემალაძე აშშ-ში  ცხოვრობდა და საქართველოში ხშირად ჩამოდიოდა. სოფელ ხადორთან ხევში ჩავარდნილი მამაკაცის ცხედარი მაშველებმა დღეს დილით ამოიყვანეს. ადგილზე გურჯაანის, თელავის და ახმეტის სახანძრო სამაშველო ბრიგადები და 20-მდე მაშველი რამდენიმე საათის განმავლობაში მუშაობდა რადგან რთული რელიეფის გამო ცხედრის ამოყვანა გაძნელდა. 

თბილისში, ინგოროყვას ქუჩაზე დაჭრილი ტურისტის ჯანმრთელობის მდგომარეობა სტაბილურია 
ტურისტის სიცოცხლეს საფრთხე აღარ ემუქრება. თავდასხმა საფრანგეთის მოქალაქეზე 4 მაისს გვიან ღამით მოხდა. უცხოელი ტურისტი მუცლის არეში დანით დაჭრეს. მას სასწრაფო ოპერაცია ჩაუტარდა. თავდასხმა, სავარაუდოდ, თანხის გამოძალვას უკავშირდება. უცხოელი ტურისტი თბილისის ცენტრში ინგოროყვას ქუჩაზე სახელმწიფო კანცელარიის და უსაფრთხოების სამსახურის მიმდებარე ტერიტორიაზე დაჭრეს.

კონსტანტინე მუმლაძე: ‘ - მრავლობითი ნაკვეთი ჭრილობებით შემოვიდა პაციენტი 02:14 საათზე, შემავალი გულ-მკერდისა და მუცლის ღრუში, ტრამვულ-ჰემორაგიული შოკის კლინიკით, აყვანილ იქნა საოპერაციო ბლოკში, ჩაუტარდა ლაპაროტომია, ჰე[ატორაფია, მუცლის ღრუ სანაცია, დრენირება. სუნთქვის მწვავე უკმარისობისა და შოკის გამო, იმყოფებოდა მართვით სუნთქვაზე. ამჟამად მოხსნილია აპარატიდან, დინამიკა დადებითი აქვს.“
ტურისტზე თავდასხმაში ბრალდებული პოლიციამ უკვე დააკავა. ბრალდებულია 1991 წელს დაბადებული პირი, რომელსაც ბრალი განზრახ მკვლელობის მცდელობის მუხლით წარუდგინეს. ნივთმტკიცების სახით ამოღებულია დანაშაულის იარაღიც. 
„არა წყალი, არა მომავალი“ - აქცია ამ სახელწოდებით სპორტსმენების ნაწილმა „ქართუ ჯგუფის“ ოფისთან გამართა
აქციის მონაწილეები „ლაგუნა ვერეს“ აღდგენას და ავზის სახელმწიფო მფლობელობაში გადაცემას მოითხოვენ. სპორტსმენები ამბობენ, რომ ლაგუნა ვერე წლების წინ კომპანია იუნონამ შეიძინა, რომელიც ბიძინა ივანიშვილსი კუთვნილი ქართუ ჯგუფის მფლობელობაშია, თუმცა ლაგუნა ვერეზე ამ დრომდე რეაბილიტაცია არ დაწყებულა. აქციის მონაწილეები სპორტული კომპლექსისთვის ძველი ფუნქციის დაბრუნებას მოითხოვენ. 
განათლების სამინისტროსა და საერთაშორისო ორგანიზაციების წარმომადგენლებმა სასკოლო განათლების მიღწევებსა და გამოწვევებზე იმსჯელეს

განიხილეს კვლევა, რომელიც ათასწლეულის გამოწვევის ფონდის მხარდაჭერით ჩატარდა. კვლევა, რომელიც ათწლიან პერიოდს მოიცავს, მეოთხე კლასელებში წიგნიერებას, ელექტროწიგნიერებას და ეთნიკური უმცირესობების წარმომადგენლების მიერ ქართული ენის ფლობის დონეს ასახავს. აღსანიშნავია, რომ მსგავსი კვლევა სახელმწიფომაც ჩაატარა. შეხვედრის მონაწილეთა განცხადებით, გარკვეულ მიმართულებებში შედეგები არადამაკმაყოფილებელია.

ახალგაზრდა კაცი აცხადებს, რომ რუსული ენის პედაგოგის, ნათია ფხალაძის მხრიდან ჰომოფობიური ბულინგის მსხვერპლი იყო („შაბათის კურიერი“)

ნათია ფხალაძე ამჟამად თბილისის 139-ე სკოლის დირექტორია. რესპოდენტმა კი  უკვე სრულწლოვანია. ის ყვება, რომ  მასწავლებელი მას ავიწროებდა  და ჰომოფობიური ეპითეტებით მოიხსენიებდა გაკვეთილზე. მოსწავლე ამტიკიცებს, რომ სკოლის მერხთან უმძიმესი წლები გაატარა, იყო ჩაგვრის და შევიწროების მსხვერპლი.
ლუკა: „ ვერც ვხვდებოდი რა იყო ბულინგი. გამოიხატებოდა ძირითადად დამამცირებელი შეძახილებით, მაგალითად "პიდარასტო", ხშირად მიწოდებდა ხოლმე ქალს, ან ქალბატონს, გაკვეთილიდან არ მიშვებდა, იმიტომ, რომ საჭიროდ არ თვლიდა, მეუბნებოდა, ბოდიში და გაკვეთილზევე ჩაიფსი, ცდილობდა ჩემს კუთხეში დაყენებას.“
რუსულის პედაგოგი, რომელსაც ლუკა დისკრიმინაციულ მოპყრობასა და ჩაგვრაში ადანაშაულებს, ახლა 139-ე საჯარო სკოლის დირექტორია. ნათია ფხალაძეს უკმაყოფილო მასწავლებლები და მოსწავლეები ახალ სამსახურშიც ჰყავს. მოსწავლეები მას უხეშ მოპყრობაში, პედაგოგები უსაფუძვლო ბრალდებებით სამსახურიდან გათავისუფლებაში, მშობლები კი მათი პოლიტიკური შეხედულებების გამო შვილების ჩაგვრაში ადანაშაულებენ.  ბრალდებები 139-ე სკოლაში უკვე თვეებია ისმის. არსებობს ვიდეო და აუდიოჩანაწერებიც. მტკიცებულებები აქვთ შესაბამის უწყებებსაც, თუმცა ფხალაძე კვლავ დირექტორის თანამდებობას იკავებს. კეთებენ.

ლია გიგაური: „ - მოკვლევა მიმდინარეობს და აუდიტის სამსახური იკვლევს. ამ ეტაპზე მე სხვა კომენტარს ვერ გავაკეთებ“.

„თანასწორობის მოძრაობაში“ აცხადებენ, რომ განათლების სამინისტრო ჰომოფობიური ბულინგის ცნებას საერთოდ არ აღიარებს და ამიტომ, მისი პრევენციისთვის საჭირო ზომებს არ მიმართავს. მოძრაობის მიერ ჩატარებული კვლევით გამოვლინდა, რომ სასწავლო დაწესებულებებში სექსუალური ორიენტაციის გამო ჩაგვრა ხშირად მასწავლებლების მხრიდან ხდება.

ანა სუბელიანი: „ - ძალიან ნათლად გამოიკვეთა ის, რომ საკმაოდ მწვავე ვითარება გვაქვს ჰომოფობიური ბულინგის მიმართულებით, ძალიან ბევრი მოზარდი ხდება აგრესიის და ძალადობის ობიექტი სწორედ ჰომოფობიური ნიშნით. სწორედ მასწავლებლები ახდენენ ხოლმე წინასწარ ლეგიტიმაციას ამ ძალადობრივი ქმედებების და გამონათქვამების, რასაც შემდეგ, ძალიან ბუნებრივად ბავშვებიც იმეორებენ, იმიტომ, რომ მასწავლებელი არის როგორი მოდელი მათთვის. წლების განამავლობაში, ჩვენ ვამტვრევთ განათლების სამინისტროს კარებს, ყველანაირი მეთოდით ვცდილობთ მოლაპარაკებას და იმის მიღწევას, რომ სასკოლო ბულინგის მიმართულებით სკოლის თემზე დაფუძნებული პროგრამები შევქმნათ. სამწუხაროდ, ვერ მივაღწიეთ ვერც იმას, რომ განათლების სამინისტრომ აღიაროს საერთოდ ჰომოფობიური ბულინგის ფენომენი და ეს ცნება საერთოდ ახსენოს რომელიმე პოლიტიკურ დოკუმენტში მაინც“.

კახა ბექაურის განცხადებით, კომუნიკაციების მარეგულირებელმა ეროვნულმა კომისიამ მედიაწიგნიერების პროექტის განხორციელება დაიწყო („იმედი“)

კომუნიკაციების მარეგულირებელმა ეროვნულმა კომისიამ დაიწყო პროექტი „რა არის მედიაწიგნიერება“. პროექტის ფარგლებში უკვე ჩატარდა პირველი მასტერ-კლასი, სადაც ჟურნალისტები ამერიკელი სპეციალისტის მიჩ სემნერის გამოცდილებას გაეცნენ. პროექტი 4 მიმართულებას მოიცავს და ამ წამოწყების ფარგლებში მედიააკადემიის ჩამოყალიბებაცაა დაგეგმილი. 

კახა ბექაური: „ - მედიაწიგნიერება არის პროექტი, რომელიც შემდეგ შინაარსს გულისხმობს: პირველი, რომ ორივე მხარეს ანუ, მედიაპროდუქტების შემქმნელების მხარესაც და მედიაპროდუქტების მომხმარებლის მხარესაც გარკვეული კვალიფიკაციის გარკვეული დონის ამაღლებას გულისხმობს თავისთავად და შესაბამისად, ჩვენი მედიაწიგნიერების პროექტიც ამ ორ ძირითად მიმართულებას ემყარება. ანუ, უფრო მეტი კონკრეტიკა რომ იყოს, ჟურნალისტებისთვის და მედიამენეჯერებისთვის, როგორც დამწყებებისთვის, ასევე მოქმედი ჟურნალისტებისთვის, მოქმედი მედიამენეჯერებისთვის კომუნიკაციების ეროვნული კომისია მედიაწიგნიერების პროექტის ფარგლებში გააკეთებს აკადემიას, სადაც შესაძლებლობა ექნება მოქმედ და დამწყებ ჟურნალისტებს, რომ აიმაღლონ კვალიფიკაცია… ერთ-ერთი მთავარი მიმართულება, რა თქმა უნდა , ტექნოლოგიური განვითარებაა, რასაც მოაქვს და რამაც მოიტანა შინაარსობრივი განვითარებაც... ჩვენ სხვადასხვა სამომხმარებლო სეგმენტზე განვახორციელებთ მნიშვნელოვან პროექტებს, რომელიც სხვათა შორის - უკვე აპრობირებულია დასავლეთში, სხვადასხვა ევროპულ ქვეყანაში და ამერიკაშიც და წარმატებული პროექტებია ესენი, რომელიც სხვადასხვა სამომხმარებლო ჯგუფზე, ასე ვთქვათ მათ გზამკვლევს აკეთებს ამ მრავალფეროვან მედიაგარემოში, რომ მათ ხარისხიანი მედიაპროდუქტი იპოვონ და მოიხმარონ… ჩვენ შევისწავლეთ ევროპული გამოცდილება და ყველაზე კარგი გამოცდილება ჩვენი გადასახედიდან აქვს ირლანდიას და გერმანიას და ჩვენ ზუსტად გერმანიის მარეგულირებლის მოდელის მიხედვით ვაკეთებთ ამ პროექტების განვითარებას და მინდა გითხრათ, რომ იქ უკვე ძალიან დიდი ისტორია აქვს მედიაწიგნიერების განვითარებას. მედიააკადემია, იგივე რასაც ჩვენ ვაპირებთ, მედიასკოლა გახსნილი აქვს თავად მარეგულირებელს... ჩვენ არავის სწავლას არ ვავალდებულებთ და კვალიფიკაციის ამაღლებას, ამ მედიაწიგნიერების ფორმატში არავინ არაა შეზღუდული... 2012 წლამდე საერთო ეროვნული მაუწყებელი იყო სულ 4 და 2012 წლიდან დღემდე მათი რაოდენობა გაიზარდა 5-ჯერ და დღეს არის 21. ხოლო საერთო მაუწყებლების, სატელევიზიო მაუწყებლების რაოდენობა გაიზარდა 2-ჯერ და დღეს არის 98 მაუწყებელი საქართველოში. ამიტომ, მედიაპლურალიზმის თვალსაზრისით, საქართველოში არის იდეალური მდგომარეობა, მაგრამ დგას ეს ორი პრობლემა ანუ მედიაპროდუქტების მოდერნიზების და ასე ვთქვათ მრავალფეროვნების უზრუნველყოფა, მულტიმედიური პროდუქტების უზრუნველყოფა და მეორე ხარისხის უზრუნველყოფა… ჩვენ ხელს შევუწყობთ ციფრულ ჟურნალისტიკაში და მედიაში სტარტაპებს ანუ ახალ იდეებს, რომელიც ახალი მულტიმედიური პროექტების სტარტაპები იქნებიან, ჩვენ მედიაწიგნიერებაში ეს მიმართულებაც გვაქვს, რომ მხარი დავუჭიროთ ასეთი ტიპის სტარტაპებს, გარკვეული საინკუბაციო პერიოდი გავატაროთ და  დავაფინანსოთ...   საბოლოო მიზანი მედიაწიგნიერების არის ის, რომ ინფორმირებული მოქალაქე გვყავდეს… უდავოდ ძალიან მნიშვნელოვანია პროექტია, რომელიც 8 თვეა უკვე დაწყებული აქვს კომისიას და ახორციელებს... ვალდებულება ექნებათ ინტერნეტის მიმწოდებლებს რომ ხარიდხის პარამეტრები შეიტანონ ხელშეკრულებებში და დაიცვან ეს ხარისხის პარამეტრები”.
დიდი ბრიტანეთი ქართული ფილმების ფესტივალს მასპინძლობს

საქართველოს დამოუკიდებლობისა და პირველი ქართული დემოკრატიული რესპუბლიკის დაარსების 100 წლისადმი და ქართული კინოს 110 წლის იუბილესადმი მიძღვნილი ღონისძიებების ფარგლებში, დიდი ბრიტანეთი ფესტივალს მასპინძლობს. ღონისძიებები მრავალფეროვანია და კინოპროგრამის გარდა, კინოპოსტერების გამოფენას, საინტერესო დისკუსიების წარმართვას, ქართული კულინარიისა და მუსიკის წარდგენას მოიცავს. ფესტივალი ბრიტანულ-ქართული საზოგადოებისა და ეროვნული კინოცენტრის მხარდაჭერით ტარდება.

ნინო ანჯაფარიძე: „ - ფესტივალის იდეა გაჩნდა ერთ-ერთ საერთაშორისო კინოფესტივალზე, როცა ერთ-ერთი ჩვენი სტუმარი ჯეისონ ოზბორნი დაესწრო ფეტსივალს და მთხოვა, რომ გაგვეკეთებია ქართული ფილმები და გვეჩვენებია ლონდონში.“
ჯეისონ ოზბორნი: „ - ჩემი ინტერესი ქართული ფილმებისადმი ისევე იზრდება როგორც უკანასკნელ წლებში ქართული კინოინდუსტრია გაიზარდა და განვითარდა. ქართული ფილმები ჩემთვის დაუვიწყარია. ანა ურუშაძის ფილმმა "საშიში დედა" ჩემზე წარუშლელი შთაბეჭდილება მოახდინა. ვფიქრობ, ქართველებს გამორჩეული კინემატოგრაფისტები გყავთ.“ 

ფესტივალის ფარგლებში რამდენიმე რესტორანში ბრიტანელები ქართლი ხალხური სიმღერების თანხლებით ქართულ ღვინოსა და სამზარეულოს დააგემოვნებენ. 

ლუარსაბ ტოგონიძე: „ - ფესტივალზე ქართული კულტურა კომპლექსურად არის წარმოდგენილი და არა მხოლოდ ფილმი, არამედ  კულინარია, ქართული ღვინო, სიმღერა, პოლიფონია და საქართველოში ვინც არ არის ნამყოფი, ფაქტობრივად კულტურული მოგზაურობა მოვუწყვეთ“.
ცხინვალის რეგიონის საოკუპაციო რეჟიმი ქართულ მართლმადიდებლური ეკლესიის წარმომადგენლებს და მრევლს მოუწოდებს უარი თქვან სოფელ აძვში მდებარე ეკლესიასა და სასაფლაოზე

მურად ჯიოევის განცხადებით, 5 და 6 მაისს გიორგობის დღესასწაულზე მორწმუნეები ეკლესიაში მისვლის მიზნით ე.წ. ადმინისტრაციული საზღვრის უკანონოდ გადაკვეთას აპირებენ. ჯიოევის თქმით, მსვლელობა მეორე მსოფლიო ომის დღისადმი მიძღვნილ მნიშვნელოვან პოლიტიკურ მოვლენებს ემთხვევა და წინასწარ დაგეგმილ პროვოკაციად შეფასდება. მან საკუთარი პოზიციის შესახებ ევროკავშირის სადამკვირვებლო მისიასაც აცნობა და რეაგირებისკენ მოუწოდა. ცხინავლის რეგიონის საოკუპაციო რეჟიმი 9 მაისისადმი მიძღვნილი ღონისძიებების ფარგლებში ე.წ. საზღვარზე კონტროლის გამკაცრებას და გამშვები პუნქტების დახურვას გეგმავს. ე.წ. საზღვარი 7 მაისის საღამოდან ჩაიკეტება და მხოლოდ 10 მაისს გაიხსნება. 

ბიზნესომბუდსმენი ბათუმში ადგილობრივი ბიზნესსექტორის 200-მდე წარმომადგენელს შეხვდა
შეხვედრაზე ირაკლი ლექვინაძემ ბიზნესმენებს ბიზნესომბუდსმენის საქმიანობა და ის საკომუნიკაციო მექანიზმები გააცნო, რომლის მეშვეობითაც კერძო სექტორს შეუძლია ბიზნესომბუდსმენს დაუკავშირდეს და მხარდაჭერა მიიღოს. შეხვედრა კითხვა-პასუხის რეჟიმში წარიმართა და ადგილობრივი ბიზნესის წარმომადგენლებმა მათთვის საინტერესო და პრობლემური საკითხების შესახებ, ლექვინაძეს შეკითხვები დაუსვეს. რეგიონული შეხვედრების ფარგლებში ბიზნესომბუდსმენმა უკვე გამართა შეხვედრები გორში, ქუთაისში, ოზურგეთსა და ზუგდიდში.
ქედაში ავარიის შედეგად 5 ადამიანი დაიღუპა

მერსედესი მარკის ავტომობილი ქედის მიმართულებით მოძრაობდა, რა დროსაც ის სატვირთო მანქანას შეეჯახა. ე.წ. ტრაილერის მძღოლი სამართალდამცველებმა უკვე დაკითხეს. გამოძიება სისხლის სამართლის კოდექსის 276–ე მუხლით მიმდინარეობს, რაც სატრანსპორტო მოძრაობის წესების დარღვევას გულისხმობს, რამაც ადამიანის სიცოცხლის მოსპობა გამოიწვია.

გურჯაანისა და ბაკურციხის რამდენიმე საბავშვო ბაღს სურსათის უვნებლობის სამმართველომ საწარმოო პროცესი შეუჩერა (საზოგადოებრივი მაუწყებელი)
გამოვლენილი დარღვევების გამო, გურჯაანის მეორე, მესამე და ბაკურციხის საბავშვო ბაღებს სურსათის უვნებლობის კახეთის სამმართველომ საწარმოო პროცესი შეუჩერა. გეგმური შემოწმების შედეგად საბავშვო ბაღების კვების ბლოკებში საკვები პროდუქტების მომზადების სიახლოვეს არსებული მდგომარეობა არ შეესაბამებოდა სტანდარტებს და მის მოწესრიგებამდე საბავშვო ბაღები დაიკეტა.

სურსათის უვნებლობის სამმართველოში აცხადებენ, რომ სკოლამდელი აღზრდის დაწესებულებები არსებული ვითარების გამოსწორების შემდეგ ფუნქციონირების გაგრძელებას შეძლებენ. სამივე ბაღის სამზარეულო ბლოკებში დაწყებულია სარემონტო სამუშაოები. გურჯაანის ბაღების გაერთიანებაში ამბობენ, რომ ორშაბათიდან სასწავლო პროცესი განახლდება.

ნანა ახალმოსულიშვილი: „ - კრიტიკული შეუსაბამობა მდგომარეობდა იმაში, რომ სავენტილაციო საშუალებები იყო გაუმართავი სამზარეულოში, რაც იწვევდა კედლების და ჭერის დაზიანებას, მათზე ობის წარმოქმნას და კედლებიდან და ჭერიდან ნაწილაკების ცვენას, რაც წარმოადგენს  მაღალ საფრთხეს სურსათში მოხვედრის.“
ყარაჯაანთ საყდარი - ისტორიულ-კულტურული მემკვიდრეობის უძრავი ძეგლის სტატუსის მქონე ტაძარი დაჭაობებულ წყალში დგას (საზოგადოებრივი მაუწყებელი)
მე-15-ე-მე-16-ე საუკუნეებით დათარიღებული ყარაჯაანთ საყდარი ყვარლის მუნიციპალიტეტის სოფელ გავაზში, დასახლებული პუნქტიდან 6 კილომეტრში, ორი მდინარის, ალაზნისა და ავანისხევის შესართავთან მდებარეობს. გრუნტის წყლების გამო, 30 წელია, გარშემო ტერიტორია დაჭაობებული წყლითაა დაფარული, რის გამოც ტაძარში შესვლა, მხოლოდ გვალვიანი ზაფხულის დღეებშია შესაძლებელი.

ადგილობრივი ხელისუფლება კონსულტაციებს კულტურული მემკვიდრეობის დაცვის სააგენტოსგან იღებს. ვალდებულობენ, რომ ყარაჯაანთ საყდარს მიმდინარე თვის ბოლოს 30 წლიანი პრობლემა მოეხსნება, რაც იმას ნიშნავს, რომ შუა საუკუნეების ისტორიული ძეგლი ჭაობისგან გათავისუფლდება. 

